
1. Administrazio publikoa eta Zuzenbide administratiboa

1. Zer da Administrazio Zuzenbidea?
Administrazio Zuzenbidea azaltzeko modu errazena “Administrazio publikoen zuzenbide propio eta partikularra” izango litzateke baina definizio hau egokia izan arren gehiago sakondu beharrekoa da. 

Administrazioa zuzenbideak arau juridikoen multzo handi bat ulertzen du, ororen erreferentzia gisa Administrazio publikoa duelarik. Arau hauek honako elementu hauek arautzen dituzte: antolakuntza administratiboa, administrazioren jarduera, Administrazioak beste subjektuekin dituen harremanak (publikoak zein pribatuak) eta Administrazio bera judizialki  kontrola arauak. 

Arau sistema honek ordenamendu juridiko berezi bat eratzen du; izan ere berezko printzipioak aplikatzen zaizkio, eta ezaugarri eta teknika berezietan oinarritzen da. Ezaugarri berezi horiek, Zuzenbidearen beste adarretatik ezberdintzen du  (zibil, merkataritza, laboral) edota Zuzenbide Publikoaren beste eremuetatik (konstituzionala, penala, internazionala…) .

Ikusiko dugunez, Administrazioak dituen kanpo zein barne harreman guztiei ez zaie aplikatzen Zuzenbidea Administrazio (zenbait kasutan beste zuzenbide bat aplikatzen zaie) eta bestalde, esan beharra dago Administrazio-legedia, zenbait kasutan, Administrazio ez diren beste subjektu batzuei ere aplikatzen zaiela. 

Eta Administrazioa publikoa? 
Administrazio publikoa, erakunde zabal zein konplexu bat da barne funtzionamendu eta egituraz gozatzen duena. Administrazio publikoek, legez, nortasun juridikoa dute; horrek esan nahi du zuzenbidezko subjektu direla eta harreman juridikoetan parte har dezaketela. Komenigarria da azaltzea errealitatean ez dagoela Administrazio bakar bat; administrazio publikoak ugariak dira eta era askotakoak (estatuaren administrazioa, autonomia erkidegoen administrazioa, udal administrazioak…).

Administrazioa erakunde publiko bat da botere publikoetan parte hartzen duena, bere gain honen zati handiena hartuz. Botere publikoen artean, Administrazioak, errekurtso publiko gehien erabiltzen dituena da,  enplegatu publiko gehien dituena eta hiritarrekin harreman gehien duena. Botere banaketaren marko klasikoan,  administrazioa botere exekutiboaren baitan aurkitzen da, Espainiar Konstituzioak adierazten duen moduan (97.1 eta 103.1 art.) Administrazioa, Gobernuak zuzendutako erakundea da eta bere helburua nagusia interes orokorra objektiboki babestea da

Administrazioa botere aktiboa, beste botereekin alderatuz. Arau juridikoak onartzeaz gain, Administrazioak batzuetan gatazkak ebazten ditu (Auzitegi Administratiboen bitartez), eta garrantzitsuena, Administrazioak egunero behar orokorrei erantzun eman behar die, kontrolatzen (ingurumen-babesa, hiritarron segurtasuna)), baimentzen (eraikuntza)  zerbitzuak prestatzen (osasuna, hezkuntza, zerbitzu sozialak), azpiegiturak egiten (errepideak, portuak,  trenbideak) edo haiek kontratatzen, partikularrei laguntzen (nekazaritzako hobariak emanez, ikasteko bekak).

Horiek guztiak aurrera eramateko, Administrazioak planak eta programak egiten ditu, diru-sarrerak lortu (zerga bidez, Gizarte Segurantzaren ezarpenen bidez..), eta bere zerbitzupean dagoen pertsonala kudeatzen du.

Baina, Administrazioak, hori guztia gauzatu ahal izateko, batzuetan, erakunde pribatuez baliatzen da (Administrazio berak sorturiko sozietateak eta fundazioak erabiltzen ditu). Erakunde pribatu horiek zerbitzu publikoak prestatuko dituzte (osasun-zerbitzuak, obrak publikoak) eta diru publikoaren ordainduko dira.

Bestalde, Administrazioek, batzuetan, Zuzenbide pribatua erabiltzen dute euren harremanetan. Adibidez, bere zerbitzupeko pertsonala kontratatzeko, batzuetan lan zuzenbidea erabiltzen dute; funtzionarioak izendatu ordez, lan kontratupeko enplegatuak izendatzen dituzte; Administrazioak egiten dituen kontratu batzuk legedi zibila edo merkataritza-legedia aplikatzen dute (salerosketa, ondasunen trukaketa, alokairua..).

Administrazioaren joera hori,- zuzenbide pribatua baliatzearena edota nortasun juridiko propioa duten erakunde pribatuak sortzearena-, gero eta gehiago ari da zabaltzen eta Zuzenbide administratiboaren ihestearen fenomenoaz hitz egiten da.

2. Zein da Administrazio Zuzenbidearen esentzia? 

	Erakunde Administrazioaren  izaera deskribatzeko, aipatu beharra dago hauek ez direla besteak bezalako subjektu juridiko bat, botere juridiko bat baizik, interes orokorrak babestea helburutzat duena. Administrazioak, partikularrak ez bezala, ez dauka helburu propiorik, izan ere, duen helburu bakarra interes orokor eta publikoak asetzea da. 

	Interes orokorra sistema demokratiko batean botere politikoa gauzatzen dituzten organoen bitartez (hiritarron ordezkaritzan)  definitzen den kontzeptua da, Konstituzioak ezarritako balore eta printzipioekin bat etorri behar duena. Beraz, interes orokorra, botere legegileak definitzen du, Lege bidez, eta baita ere Gobernuak, Legeak garatzerakoan eta exekutatzerakoan.	

Zein pribilegio ditu Administrazioak guk partikularrok ez ditugunak? 
	Interes orokorrak kudeatzeko,  legeek Administrazio publikoari botere multzo bat, pribiliegioak, ahalmenak esleitzen die. Horien arabera, Administrazioak alde bakarreko erabakiak hartu ditzake, hau da zuzenduta doazkien subjektuek hartutako erabaki eta hauek betetzeko obligazio dute. Batzuetan erabaki hauek positiboak izango dira beraientzat (Adibidez. gidabaimena lortzea, beka bat eskuratzea, funtzionario bilakatzea) eta beste batzuetan kaltegarriak (armak izateko baimena ukatzea, kutsagarriak diren hondakinak isurtzeagatiko isunak ezartzea). 

Aipatu bakoitzaren esanahia. Eta pribilegio horien aurrean zein berme aitortzen zaizkio hiritarrari Administrazio aurrean? 
	Administratiboak bere erabaki propioak exekutatzeko ahalmena du; horrek esan nahi du betetzearen aurrean erresistentziarik baldin badago, Administrazioak betearazteko tresnak baliatuko ditu (debekatutako manifestazioa bat disolbatzerakoan adibidez). Zuzenbide Administratiboaren arau hauek administrazioari  partikularren gaineko nagusitasun posizio bat ematen diote. 

Administrazioarekiko harremanetan, hiritarrak ez dira  berdintasun juridikoan aurkitzen Administrazioarekin (zuzenbide pribatuan gertatzen den moduan), izan ere interes orokorrak ezin dira inoiz interes pribatuen azpian jarri. Administrazioak beti interes orokorrak gauzatu behar ditu eta hori da bere helburu bakarra.
 
Administrazioari esleitutako botereak interes orokorrak gauzatzeko bakarrik gauzatu ahal izango dira.  Administrazioak inpartzialki jardun behar du, objektibitatea jarraituz eta hiritarron berdintasuna bermatuz. EK 103.1 art. arabera Administrazioa Lege eta Zuzenbidearen mende jardun behar du.
. 
	Bestalde administrazioak ezin du duen ahalmena edozein modutara burutu, MUGA batzuk errespetatu behar ditu. Pribilegioen aurrean, mugak ezartzen ditu Administrazio-zuzenbidean. Mugak honako hauek dira:

-legeak emandako ahalak besterik ezin ditu egikaritu
-hiritarron eskubideak errespetatu behar ditu
-interes orokorra gauzatu behar du
-prozedura administratiboa jarraitu behar du edozein erabaki hartzerakoan
-barne-kontrolak (gastu publikoari buruzkoa, txostenak eskatu beharra)  eta kanpo-kontrolak  (administrazioarekiko auzi-jurisdikzioa) gauzatu ahal izango dira Administrazioaren pribilegioen aurrean
3. Nola sortu zen Administrazio Zuzenbidea?

Administrazio Zuzenbidea produktu kultural bat da, Zuzenbide Estatuaren sorrerarekin batera garatu dena, Estatu Konstituzionalak izan dituen aldaketetara moldatuz joan delarik.  Jatorriz bi mende atzera koka genezake, botere banaketa eta herriaren eskubideak botere publikoen aurrean bermatzen hasten direnean, Estatu Konstituzionalaren markoaren barne, hain zuzen ere.

Administrazio zuzenbidearen jatorria botere banaketa egonkortzen denean eta hiritarron eskubideak botere publikoen aurrean bermatzen den unean sortzen da;  hau da, Estatu konstituzionala eratzen denean. Iraultza liberalekin bat Estatu-eredu berria sortu zen eta botere exekutiboak Administrazioaren antolakuntza burokratikoaren ardura jaso zuen. Nahiz eta botere-banaketaren arabera, botere exekutiboari legeak aplikatzea besterik ez zegokion, errealitatea oso bestelakoa izan zen. Administrazioa gero eta gehiago indartu zen, bai kanpoko erasoei aurre egiteko, zerbitzu publikoak eskaintzeko eta garapen industrial eta komertziala sustatzeko. Botere exekutiboak benetako botereak eskuratu zituen eta ekimen politikoa eskuratu zuen. Napoleonen Konstituzioak, Gobernuari legeak proposatzeko eskumena eta botere erregelamendugilea aitortu zizkion.

Frantziako iraultzaren ondoren iraultzaileek ez zuten konfiantzarik botere judizialarengan, edozein berrikuntza ekonomiko eta sozialen aurrean,  oztopo asko ezartzen baitzituen.  Beraz botere-banaketa beste era batera ulertu zuten; botereen arteko elkarrekiko kontrola sustatzen zuena sistema bezala ulertu beharrean (Montesquieuk pentsatu zuen bezala), botere-bereizketa bezala ulertu zuten.  Hori horrela izanik, 1790ean bi lege onartu ziren eta bertan debeku bat ezartzen zen: epaileek ezin izango zuten administrazio-jardueretan sartu eta ezin izango zuten eragile publikoen funtziotan kontrolik egin. Salbuespen bat aurreikusten zen: Administrazioak botere publikoak gauzatzen ez zituenean, hau da, zuzenbide pribatuari loturiko harremanetan funtzionatzen zuenean; kasu horietan, epaile arruntei zegokien administrazioaren jarduera hori kontrolatzea.

Baina administrazioak botere publikoak gauzatzen zituenean, askotan hiritarron eskubideak urratzen zituen eta haien askatasunean eragiten zuen; horregatik hiritarrok euren eskubideak defendatzeko Administrazioaren aurrean, bide bat aurreikusi  zen; lehen momentuan  Ministroen aurrera joateko aukera eman zitzaien eta ondoren Estatu-kontseiluari eman zitzaion eskumena Administrazioaren aurkako erreklamazio horiek ezagutzeko. Honen atzean printzipio bat nagusitzen zen: “Administrazioa epaitzea ere administratzea da”.

Jurisdikziotik banantzeak, administrazio independente eta boteretsu bat sortzen lagundu zuen, eta iraultzaren benetako eragile gisa jardun zuen berak. Gizarte-ongizateari eta eraldaketari ekin zion eta, aurretik Elizak eta nobleek kudeatutako zerbitzuak ere bere gain hartu zituen Botere Exekutiboak. Administrazio garaikidea Frantziako iraultzaren emaitza da.
Administrazioa bera arduratu zen bere burua epaitzeaz. Sistema horri administrari-epailearena deritzo: organo edo funtzionario bera arduratzen da administratzeaz eta bere jardueran sortutako herritarrekiko liskarrak epaitzeaz. Gero, administrazioarekiko auziei buruz ebatzi behar zutenei aholkua emateko organo aholku-emaileak sortu ziren (Estatu-kontseilua). Hastapenean, Estatu-kontseiluak aholkua eman baino ez zuen egiten; praktikan, haren irizpenei kasu egiten zitzaien, baina erabakitzeko ahalmena Estatuburuak eta ministroak izaten jarraitzen zuten. Sistema horri justizia eutsia deritzo.

1872an, justizia delegatuaren sistema hartu zen: botere betearazletik banandurik  dagoen eta administrazioarekiko auziak askatasun osoz ebazten dituen jurisdikzioaren adar bilakatu zen ; Estatu-kontseiluak auzitegi-izaera hartu zuen.
Bilakaera horretan administrazio-zuzenbidearen oinarriak ezarri ziren bi faktoreri esker: administrari-epaileak nahiz ondorengo aholku-organoak ez ziren lanbidez epaile, ez zuten zertan zuzenbide arruntaz ezagutu. Administrazioa epaitzerakoan ez zuten zuzenbide arrunta aplikatzen. Bestalde, herritarren arteko harremanetara egokitzen zen zuzenbide arrunta ez zen administrazio-jarduerak sorturiko arazoetan moldatzen. Ondorioz, kasuz kasu irtenbideak asmatuz joan ziren. Administrazioaren ekintzak sendotzeko eta ziurtatzeko, haren aldeko pribilegioak asmatu behar izan zituzten. Kasuz kasuko irtenbideak finkatu ahala arau bilakatu ziren, epaileek garatutako zuzenbide gisa. Prozesu horren  ondorioz, zuzenbide original, autonomo eta administrazio-jarduerara egokitua gorpuztu zen

4. Aipatu Administrazio Zuzenbideak XX. mendean izandako transformazioak. 

 Administrazio-Estatu: 
XX mendean Estatuak gero eta funtzio gehiago eskuratu ditu eta hiritarrekiko harremanak aldatzen joan dira. Estatu liberala, Estatuaren abstentzioan oinarritzen zen. Baina mende bukaeran langileen presioak alde batetik eta ekonomia egonkortzeko helburuak bestetik, Estatuaren esku hartzea areagotu egin zuen eta politika sozial eta ekonomikoak bultzatzera behartu zuten. Pixkanaka Estatuak oinarrizko zerbitzu publikoak eskaintzen joan zen: hezkuntza, osasuna, gizarte-segurantza, babes soziala, etxebizitza soziala... Estatu berri honi, Estatu soziala edo ongizate-estatu deritzogu. Bestalde Administrazioak zerbitzu ekonomikoak ere eskaintzen hasiko da: energia, garraioa, komunikabideak, ur-hornidura… 
Zerbitzu publikoa izango da Administrazioaren oinarria, baina  Estatuak merkatura bideratutako ondasun eta zerbitzuak ere ekoizten ditu,  batez ere ekimen pribatuaren eskasiari erantzun bat emateko edo merkatuen egokitasuna bermatzeko. 
Horrez gain Administrazioak ekimen pribatuari mugak eta kontrolak ezartzen dizkio betiere interes publikoak honela exijitzen duelako (langileen babes sozial,  ingurumenaren babesa…).
Esan genezake botere exekutiboa Estatuaren ardatz bihurtzen dela
“Deszentralizazioa eta egituren dibertsifikazioa”
Administrazio bakar batek ezin ditu jarduera guztiak kudeatu eta horrek deszentralizazio ekarri du berarekin. Deszentralizazio hau administratiboaz gain politikoa era bada, eta bere helburua Estatuaren boterea banatzea da, beste administrazioen parte hartzea sustatuz. Deszentralizazio politiko-administratibo horrek forma ezberdinak hartzen ditu (federazioa, erregionalismoa, toki-deszentralizazio)  eta haien arteko koordinazioa eskatzen du.
Deszentralizazio funtzionala: Eraginkortasunak exijituta nortasun juridikoa eta autonomia duten erakundeak ere sortu dira zerbitzu publikoak kudeatzeko (administrazio-erakundeak, erregulazio-erakundeak, agintari-independenteak..). Hauek forma juridiko pribatuak erabiltzen dituzte askotan (sozietateak eta fundazioak sortuz) zenbait zerbitzu eskaintzeko. 
Beraz deszentralizazio funtzionala eta lurraldetarra eman dira.
“Demokrazia eta Zuzenbide-Estatua”
Estatu liberaletik (non parte hartzea gizarte-klase batzuei bakarrik aitortzen zitzaien) Estatu demokratikora pasa gara (herriaren subiranotasuna aitortzen da).  Honen arabera botere exekutiboa legearen mende geratzen da legeak herriaren borondatea ordezkatzen baitu. Legebiltzarrak gizartearen borondatea adierazten du. Legeetatik at, Administrazioak ez du botererik eta botere legegileak aldiz edozein gai arautu dezake. Egungo Estatuan alderdi politikoak nagusitzen dira eta talde parlamentarioen diziplinak botere ezberdinen arteko bereizketa hori mugatzen dute. Lege gehienak Gobernuak bidalitako proiektuak onartzen dituzte. 
Administrazioaren funtzioak hain dira zabalak legeak ezin dituela erabat arautu eta erregelamenduari egiten dizkio igorpenak. 
Lege-erreserbak ez du esan nahi Legeak ezin duenik erregelamenduari igorpenak egin; legak Administrazioari botereak ematen dizkio printzipio orokor batzuk ezarriz. 
Administrazioa legearen eta Zuzenbidearen mende dago.  Zuzenbidearen printzipio orokorrek mugatzen dute administrazioaren zuhurtzia. 
Bestalde Estatu demokratikoak exijitzen du hiritarron parte hartzea sustatzea edozein prozedura aurrera eramaterakoan, bai pertsona fisikoena eta baita ere beste elkarte sozialena Gardentasuna ere hiritarrontzat berme garrantzitsua bihurtzen da.

“Administrazioa eta gizartea”
Administrazioa eta gizartearen arteko harremanak ere asko aldatu dira. Lehen aldebakarreko egintza administratiboetan oinarritzen zen administrazio-zuzenbidea; bero aldebiko harremanak sortzen joan dira; hitzarmenak, akordioak, itunak,..; Administrazio eta partikularren arteko elkarlaguntza edo Administrazioen artekoa gero eta nabarmenagoa da. 

Administrazioaren oinarria aldatzen joan da; egintza administratibotik hitzarmen formulak erabiltzera pasa gara. Administrazioaren eraginkortasuna enpresa eta partikularren laguntzaren araberakoa izaten baita askotan.  Autoritate-administratibotik Administrazio negoziatzaile batera pasa gara, baina mugimendu hori ez da eremu guztietara zabaldu. 

Administrazioaren erantzukizuna era garrantzitsuagoa da; parte hartze handiago horren ondorioz sortutako kalteen aurrean, Administrazioak erantzun egin behar du.

-Hiritarraren egoerak ere aldatu egin dira; orain hiritarra ez da mugatzen bere gizabanako-eremua defendatzera; egoera aktiboak era baditu administrazioaren aurrean: prestazio publikoak jasotzeko eskubidea, administrazioaren ez-egitearen aurrean egitea eskatzeko eskubidea. Administrazioak eskubide subjektiboak errespetatzeaz gain bidezko interesak era kontutan hartu behar ditu. Administrazioak oinarrizko eskubideak errespetatu eta bermatu behar ditu.

“Justizia administratiboa”
Egoera horien eraldaketa administrazioaren kontrol-sisteman eragin du.  Administrazioarekiko auzi-jurisdikzioa da kontrol-sistema horren oinarria. Auzitegiek zuzenbidea sortzen dute eta administrazioaren diskrezionaltasuna mugatzeko teknikak hobetzen joan dira 
Administrazioarekiko Auzi jurisdikzioak gero eta lan gehiago du eta kolapso handiak sortzen dira. Bestalde atzerapenak eraginda eta benetako justizia batek  kautelazko neurriak indartu ditu
Jurisdikzioaren eraginkortasun-ezaren aurrean beste teknika batzuk ere sortu dira: herri defendatzailea, inspekzio-organoak, auditoretzak, tartekaritza, adiskidetzea (CONCILIACION), arbitrajea.      

5. Zein da egungo egoera Zuzenbide Administratiboan eta ze perspektiba aipatuko genezake? Zer adierazten du “Administrazio-zuzenbidetik ihestearen” fenomenoak eta zer dio Sanchez Moronek honi buruz?  

. 
Gastu  publikoa asko hasi zen XX mendean eta krisi fiskala eragin zuen. Egoera horren aurrean ideologia neoliberalek merkatua sustatu eta administrazioaren parte hartzea gutxitzea bultzatu zuten. Horren ondorioz pribatizazioak gertatu ziren. Nahiz eta fenomeno horren eraginez zerbitzu asko pribatizatu ziren, esentziazko zerbitzu publikoak eta kohesio ekonomiko eta soziala bermatzeko prestazioak Administrazioaren esku mantendu dira. Horietako zerbitzu batzuk enpresa pribatuak kudeatzen dituzte baina Administrazioaren kontrolpean. 

Gobernuek enpresako ondare publiko asko besterendu dituzte azken urteotan eta ondasun eta zerbitzuen ekoizpena esku pribatuetan utzi dute. Orain arte monopolioan eskaintzen ziren zerbitzuak orain interes ekonomiko orokorra duten zerbitzutan bihurtu dira eta lehia askean utzi dira. Bestalde zerbitzu publiko asko (hezkuntza, osasuna)  oinarrizko prestazioak dira eta Administrazioak eskaintzen ditu, baina ekimen pribatuak funtzio osagarri bat betetzen du.  Honela gastu publikoa murriztu egiten da eta ekimen pribatua sustatzen da. Azpiegiturak egiteko ere, ekimen pribatuari sarrera eman zaio eta finantziazio pribatuari ere bai emakiden bidez.

Baina, azken finean, Estatuari dagokio merkatuaren funtzionamendu egokia bermatzea eta interes orokorra gauzatzea. Horregatik Administrazioak funtzio berriak eskuratu behar izan ditu, erregulazio eta kontrola. Honela gertatu da interes ekonomiko orokorra duten zerbitzuekin (telekomunikazioak, garraioak, energia, posta-zerbitzuak) eta baita ere balio- eta finantza-merkatuetan) lehia librea bermatzeko eta kontsumitzaileen defentsarako. Azken urtetan ingurumenaren babesa indartu da eta horrek administrazioaren parte hartzea sustatu du eremu ezberdinetan (kontrola).

Gaur egungo Zuzenbide Administratiboaren beste ezaugarrietako bat, bere nazioartekotasuna da. Europar Batasunean Zuzenbide Administratibo Komunitarioa existitzen da,  ordenamendu juridiko propioa duena eta Europar Batasuneko Justizia Auzitegiak aitorturiko hainbat printzipioz ere osatzen dena. Europar Batasuneko Oinarrizko Eskubideen Gutunaren 41.artikuluak “administrazio onaren eskubidea” aldarrikatzen du; eskubide horren arabera pertsona guztiek Europar Batasuneko erakunde eta organoen aurrean eska dezakete eurei dagozkien gaiak modu inpartzial eta zuzenean eta arrazoizko epean tratatzea.


“Administrazio-zuzenbidetik ihestea” 


Ideologia neoliberalen arabera, Administrazioaren funtzionamendua oso burokratikoa, zurruna eta formalista da. Hori ekiditeko, eraginkortasuna eta efizientzia ekonomikoa ardatz bezala hartuta, enpresa mundutik harturiko sistemak eta metodoak sartu dira administrazioaren kudeaketan; bestalde, ideologia horren arabera, Administrazioaren diskrezionalitate  eremu zabalago bat errebindikatzen da;  Administrazio arinago bat lortu nahi da eta ahal den kostu gutxienarekin. Bere funtzionamendua malguagoa izan dadila eskatzen da, merkatua funtzionatzeko jartzen dituen oztopoak ezabatuz. Informazio-teknologia berriak helburu horiek lortzera eramaten dutela adierazten da. Arrazoi guzti horien aurrean Administrazio zuzenbidetik ihestearen fenomenoa gertatzen da.

Nola gauzatzen da ihesa?

Juridikoki, Administrazioa administrazio-zuzenbideko arau eta printzipioak alde batera uztera eta  Zuzenbide pribatua aplikatzera eramaten du Ondorioa: Administrazioak kudeatzen zituen zerbitzu publikoak enpresa pribatuen esku uzten dira, kontratu bidez, zerbitzu  horiek kudeatu ditzaten; horri “externalizazioa” deritzogu; hori ezin bada egin, izaera pribatuko erakundeak sortzen dira (sozietateak eta fundazioak) zerbitzu publikoak fondo publikoekin eskaintzeko. Eta hori ere ezin bada, erregimen administratiboa malgutu egiten da eta Administrazioak zuzenbide pribatua erabiltzen du, kontrolak gutxituz.

Sanchez Mororen arabera Administrazioak egokitze-prozesu bat egin beharko luke egungo eskaerei erantzuteko eta efizienteagoa izateko, baina horrek ez du behartzen Administrazioa enpresa pribatua bezala funtzionatzera eta hari aplikatzen zaizkion arau berdinak aplikatzera; azken finean, Administrazioarekiko kontrolak desagertzen badira eta gardentasuna gutxitu, boterearen abusua, diskriminazioa  eta tratu ezberdina gehitzeko arriskua emango da .

Zuzenbide publikoko arauak Estatuaren izaera konstituzionalean dute oinarria, interes orokorrak gauzatzeko sortuak dira.  Administrazioak ezin du enpresa pribatu bat izango balitz bezala jokatu.




6. Zein da Administrazio Zuzenbidearen aplikazio eremua? Administrazio-zuzenbidea Administrazioei bakarrik aplikatzen al zaie? Erantzuna ezezkoa bada, nor gehiagori aplikatzen zaio eta zein kasutan?  


Printzipioz, Administrazio Zuzenbidea Administrazio publikoei aplikatzen zaie, baina printzipio horrek baditu salbuespenak:

· Gorte orokorrek, Autonomia Erkidegoetako legebiltzarrek, Herri defendatzaileak, Kontu-auzitegiak eta Autonomia Erkidegoetako organo baliokideek, Konstituzio-auzitegiak, Botere judizialeko kontseilu orokorrak..., organo guzti horiek, beste funtzioaz gain funtzio administratiboa ere betetzen dituzte eta funtzio horietan emandako egintzak eta kontratuak harreman juridiko zehatzak sortzen dituzte, eta horiei administrazio-zuzenbidea aplikatzen zaie (administrazio-prozedura, kontratuak, ondasun publikoak, funtzionarioak, erantzukizuna..), Administrazioak eginiko jarduerak izango bailira; LJCAko 1.3 art honela dio: 

“. Orobat arduratuko dira gai hauen inguruan aurkezten diren uziez:
Diputatuen Kongresuaren, Senatuaren, Konstituzio Auzitegiaren, Kontu Auzitegiaren eta Herriaren Defendatzailearen organo eskudunek pertsonal, administrazio eta ondare-kudeaketa arloetan emandako egintza eta xedapen zuzenbide publikoaren mendekoak, eta orobat autonomia-erkidegoetako legebiltzarren organo eskudunek eta Kontu Auzitegiaren eta Herriaren Defendatzailearen pareko instituzio autonomikoenek emandakoak”

· Beste kasu batzuetan zuzenbide Administratiboa subjektu pribatuei aplikatzen zaie. Adibidez, Zerbitzu publiko baten kudeaketa,  kontratu bidez, enpresa pribatu bati esleitzen zaionean (GARRAIO PUBLIKOA EDO UR-HORNIDURA), Administrazioak kontratistari baldintza batzuk ezarriko dizkio (ze prezio kobratu ahal izango dituen, erabiltzaileen eskubideak...); zerbitzua kudeatzen duen enpresa eta erabiltzaileen arteko harremanei neurri batean zuzenbide administratiboa aplikatuko zaie eta erabiltzaileek erreklamatu dezakete Administrazio kontratatzailearen aurrean enpresak ez baditu legezko baldintzak betetzen; kasu hauetan Administrazioak erabaki bat emango du eta erabaki hori kontrolagarria izango da JCAren aurrean.  (LJCA art. 2.d) : d) Administrazio emakida-emaileak kontrolean edo fiskalizazioan emandako administrazio-egintzak, zerbitzu publikoen emakidadunei helarazitako administrazio ahalak baliaturik emandako egintzei buruzkoak badira, eta orobat emakidadunen beren egintzak, dagokion sektore-legeriaren arabera zuzenean jurisdikzio-ordena honen aurrean errekurtso bidez aurkatu daitezkeenean. 


· Gaur egun beste fenomeno garrantzitsu bat aipatu behar dugu:  administrazioak betetzen dituen funtzioei araubide pribatua aplikatzea. Esan beharra dago Administrazioak ez duela erabateko askatasuna hori egiteko. Jarduera batzuk administrazio publikoaren menpe bakarrik gauzatu. Ad. Aldebakarrez harturiko betebeharreko erabakiak agintaritza, botere publikoa, gauzatzen dutenak (erregelamendu bat egitea, hirigintza planak onartzea, isunak ezartzea, ondasun bat desjabetzea, lizentzia bat ematea, zergak exijitzea...) Administrazioak, oinarrizko ahal administratiboak egikaritzen dituenen, Administrazio-zuzenbidea aplikatu beharko du.  Horregatik legeek diote ezin izango direla zeharkako kudeaketa erabiliz eskaini autoritatearen egikaritza berekin daramaten zerbitzuak.  (LOFAGE Xedapen Gehigarri 12.); horregatik ere sektore publikoko fundazioak ezin izango dute bote publikoak egikaritu; botere publikoa egikaritzea daramaten funtzioak funtzionario publikoen esku geratu behar dute (Art. 92. EBEP)

Baina gure ordenamenduan ez dago argi zer de agintaritza-egikaritza edo botere publikoak egikaritzea. Printzipioz, bertan sar daiteke Administrazioak emandako aldebakarreko edozein erabaki administratibo, betebeharrekoa, egoera juridiko bat sortu, aldatu edo iraungitzen duena.
Aldiz, badaude Administrazioak egiten dituen beste jarduera batzuk, partikularrok, guk ere egin ditzakegunak. Adibidez obra bat kontratatu, ondasunak kudeatu, ondasunak besterendu,.. Kasu horietan Administrazioak erabil dezake zuzenbide publikoa edo pribatua, lan-kontratuak egin ditzake, enpresak sor ditzake (sozietateak edo fundazioak). Hori guztia, legeak ezarritakoa errespetatuz. Konstituzioak eta zuzenbide komunitarioak zenbait printzipio ezartzen dituzte: ad. Jabari publikoko ondasunak ezin direla besterendu; zenbait funtzio publiko karrerako funtzionarioei erreserbatu behar zaiela; kontratu administratiboak esleitzerakoan zuzenbide publikoko zenbait printzipio errespetatu behar direla (publikotasuna, berdintasuna). 

Muga horien gainetik, Administrazioak oinarrizko eskubideak, printzipio konstituzionalak, eta zuzenbide komunitariokoak errespetatu behar ditu erabaki publikoak hartzen dituenean. Berdin da zuzenbide pribatuko harremanetan parte hartzen duenean edo sozietateak edo fundazioak sortzen dituenean bere helburuak lortzeko. Hori horrela izanik, langile bat kontratatu behar duenean, berdintasun, meritu eta gaitasun printzipioak errespetatu behar ditu. Eta sozietate publikoek eta fundazioa publikoek, Kontratu legediak ezarritako publikotasun eta lehiakortasun printzipioak errespetatu behar dituzte eta euren aurrekontuak administrazioaren kontrolpean egongo dira. 


Zer dira “egintza banangarriak”?

Askotan, Administrazioak eginiko jarduera batean zuzenbide publikoa eta zuzenbide pribatua aplikatuko dira. Administrazio batek zuzenbide pribatuko harreman juridikotan parte hartzen duenean (ad. Kontratu zibil bat sinatzen duenean zerbait erosteko edo lan arloko pertsonala kontratatzen duenean) beti ematen da izaera publikoa duen hasierako erabaki bat, aldebakarrekoa eta zuzenbide administratiboaren mende dagoena.Egintza horien artean aipa daiteke kontratu pribatu bat esleitzea edo langile bat hautatzea edo enpresa pribatu bat sortzeko erabakia hartzea. Erabaki guzti horiek administrazio-prozedura bat jarraituz hartu behar dira eta benetako administrazio-egintzak dira, nahiz eta gero sortutako harreman juridikoak zuzenbide pribatupean egon. Hasieran gertatzen diren egintza horiek egintza banangarriak dira eta aurkatuak izan daitezke AAJ aurrean. 

Garrantzitsuena ez da zein forma juridiko hartzen duen Administrazioak eginiko jarduerak.  Zein araubide aplikatuko den jakiteko elementu garrantzitsua jarduera bera da. 


7. Nola eragin du Espainiako konstituzioak zuzenbide administratiboan?
	Espainiako Konstituzioak Estatuaren helburuak zehazten ditu eta ordenamendu juridiko osoan eraketa eta eraldaketa boterea du. Zuzenbide Administratiboa ezin da esplikatu Konstituzioari erreferentziarik egin gabe. Espainiako Konstituzioak eskubide  eta askatasunak aitortzeaz gain, eta botere publikoen antolaketaren oinarrizko araudia emateaz gain, Estatuaren helburuak finkatzen ditu eta goi-mailako baloreak ezartzen ditu.
	Konstituzioak zehazten dituen gauza asko Administrazioarekin eta Gobernuarekin erlazio zuzena daukate (hauen eginkizunak, mugak, erantzukizuna, ze kontrolen menpean dauden...). Horrek ez du esan nahi Konstituzioan jasotzen denik Zuzenbide Administrazioaren araubide osoa.; izan ere, Espainiako konstituzioaren arabera Administrazio zuzenbidearentzat aukera asko irekitzen dira;  antolaketaren, jardueraren eta erlazio administratiboen gaineko aukerak oso anitzak dira, Konstituzioa demokratikoa eta irekia delako. Gainera deszentralizazioaren eta botereen banaketaren gradu ezberdinak egon ahal dira. Beraz, ezinezkoa izango litzateke gaur egungo zuzenbide administratiboa, honen garapena eta interpretazioa Konstituziotik kanpo azaltzea edo ikertzea, Konstituzio Auzitegiaren jurisprudentziarik gabe izango litzatekeen bezala.
	Azkenik, esan beharra dago zuzenbide administratiboaren eta zuzenbide konstituzionalaren arteko mugak ez daudela oso argi, administrazioaren zenbait eskumenek konstituzioaren barruan daudelako, adibidez Autonomia Estatutuak.

8- Zer dio Konstituzioaren 103.artikuluak? Zer dira interes orokorrak?
	Administrazioaren existentzi bera helburu batekin lotu behar da, interes orokorra gauzatzearen helburuarekin. Administrazioa xede horren zerbitzupean dago. Elementu nagusi horrek baldintzatuko du Administrazioaren egitura eta jarduera. Interes orokorra objektiboki gauzatu behar da, hau da alderdien interferentziarik gabe eta berdintasuna aplikatuz. 
	Administrazioa antolamendu profesionalizatu bat da, bere pertsonala meritu eta gaitasun printzipioak jarraituz aukeratu behar dira. Funtzionarioak Administrazioarenak dira, ez alderdi batenak, beraz inpartzialak behar dute izan. 
	Administrazioak eraginkortasuna jardutea beharrezkoa da, horretarako aitortzen zaizkio botere ezberdinak (bere egintzak betearaztekoa, hertsatzekoa desjabetzekoa, zigortzekoa). Interes orokorrak nork erabakitzen ditu? Arau juridikoak esango digute zein diren interes orokor horiek eta Administrazioari botereak emango zaizkio haiek zerbitzatzeko. Konstituzio berak zenbait funtzio ematen dizkio administrazioari: ad. askatasun eta eskubide konstituzionalak bermatzea. Baina Administrazioak beste eskubide sozial batzuk ere babestu eta gauzatu behar ditu: familia babestu, aurrerapen soziala eta ekonomikoa eta enplegu betea sustatu; Osasun-zerbitzuak eskaini, kulturara irispidea sustatu, ingurumena babestu…
	Europar Batasuneko itunak eta Autonomia Estatutuak ere interes publikoak zein diren definitzen dute. 
	Gero legea izango da gehiago zehazten duena zein diren une bakoitzean gauzatu behar dien interes orokorra eta Administrazio publikoak zein botere dituen interes publiko horiek gauzatzeko. Gero Gobernu bakoitzak lehentasun politikoak definituko ditu, interes sozialak interes publiko bihurtuz; baina interes orokorren definizioak ezin izango du Zuzenbide urratu.
	103.1. artikuluak administrazio publikoak interes orokorrak objektibitatearekin egikaritzen ahalegintzen dela dio, hau da, helburu batekin sortutako erakundea dela eta gainera instituzioen zerbitzaria, juridikoki interes propioak ez dituena. Interes orokorren zerbitzapen horrek Administrazioaren esentzia adierazten du eta honen jarduera eta egitura guztiz zehazten du. Ezin ditu interes partikular edo pribatuak bilatu, interes orokorrak objektibitatez babestu eta egikaritu behar dituelako.
	103.3. art arabera Administrazioan lan egiten dutenek meritu eta ahalmen irizpideen bidez hautatuak izan behar dute eta bere funtzioak betetzerakoan inpartziala direla bermatu behar da.

9.	Ze ezberdintasun dago Gobernua eta Administrazioaren artean? 

Gobernuak, bere boterea hautesleengandik jasotzen du, legebiltzarraren bitartez eta; horrexegatik, esan genezake Gobernua organo politiko bat dela. Berdin Autonomia Erkidegoetako gobernuak eta eremu lokaleko gobernu-organoak, horiek ere, organo politikoak dira neurri handi batean. Organo guzti horiek izaera politikoa dute eta gauzatuko dituzten ekimen politikoak euren ideologiaren araberakoak izango dira. 

Honela dio, EK 97,art.“Gobernuak zuzentzen ditu barne-politika eta kanpo-politika, administrazio zibila eta militarra eta Estatuaren defentsa. Berak gauzatzen ditu funtzio exekutiboa eta erregelamendu-ahala, Konstituzioarekin eta legeekin ados”.

	 	Baina funtzio politiko horrez gain, Gobernuak, Administrazioa zuzentzen du, funtzio exekutiboa betetzen du eta botere erregelamendugilea du. Funtzio guzti horietan, Gobernua, Administrazioaren organo gorena da eta erabaki administratiboak hartzen ditu. Bere jarduera Zuzenbide Administratiboaren menpe dago.

		Funtzio politikoak betetzen dituenean ere Zuzenbidearen mende dago Gobernua eta honela dio Gobernu legearen 26.art (LG).  Betiere, Konstituzioa, legeak eta zuzenbidearen printzipioak errespetatu behar ditu; baina horrek ez du esan nahi zuzenbide administratiboa aplikatu behar zaionik kasu horietan. Ad. Gobernuak Legebiltzarreko Ganberak disolbatzen dituenean eta hauteskunde-deia egiten duenean, lege-proiektu bat Legebiltzarrera bidaltzen duenean edo Konstituzio-auzitegiko magistratuak aukeratzen dituenean, gobernu-egintzak ematen ditu.  Kasu guzti horietan ez gaude administrazio-egintzen aurrean; lehen, egintza-politikoak deitzen genien horiei eta ezin ziren kontrolatu 	judizialki; egun, gobernu-egintzak  kontrolagarriak dira judizialki. Honela dio LJCAk (2.art): Administrazio Auzi jurisdikziopean geratuko dira: “Oinarrizko eskubideen jurisdikzio-babesa, elementu arautuak eta bidezko kalte-ordainen finkatzea; hori guztia, Gobernuaren edo autonomia-erkidegoetako gobernu-kontseiluen egintzen inguruan, edozein dela ere egintzon izaera”.

	Gobernuak nolabaiteko legitimitate demokratikoa du, baina horrek ez du esan nahi Administrazioak Gobernuaren kapritxoak gauzatu behar dituenik; Gobernuak, legezkotasuna objetibotasuna, eta inpartzialtasuna errespetatu behar ditu. Gobernu bateko organoak ezin dio funtzionario bati legeak urratzeko edo administrazioa alderdikeriaz erabiltzeko aginduak eman.  Administrazioa ez dago Gobernuaren zerbitzura, interes orokorren zerbitzura baizik. 


10. Nola gauzatzen da hiritarron partaidetza bizitza publikoan? Eta gardentasunak, ze nolako eragina behar du izan Administrazioan? 

	Administrazioa, hedapen izugarrizko erakundea da, botere zabalak dituena eta hiritarron askatasun-eremuan parte hartze handia duena. Esan genezake, botere publikoen artean, Administrazioak  posizio garrantzitsuena hartzen duela. Printzipio demokratikoak exijitzen du Administrazioa hiritarrei hurbiltzea, eta horretarako tresna ezberdinak aurreikusten joan dira Zuzenbidean. Administrazioak gardena behar du izan eta Administrazioaren kontrol soziala erraztu beharra dago (Begiratu EKko 105 art). LPAC .35. art. arabera, Administrazio publikoek, hiritarrekin dituzten harremanetan, gardentasun eta partaidetza printzipioen arabera jardun beharra dute. Aipatzekoa da egun gobernantza deitzen zaiola gizarte konplexua gobernatzeko eta administratzeko ulertzeko modu berriari.

A.) Hiritarren partaidetza eta administrazio publikoa

Hauteskundeetan bozkatzea izan daiteke bizitza publikoan parte-hartzeko hiritarrok dugun modu garrantzitsuena. Baina parte-hartze hori sustatu nahian EK.ko 9.2 art. honela dio: “Botere publikoei dagokie inguruabar zehatzak sustatzea, gizabanakoaren eta berak osatzen dituen taldeen askatasuna eta berdintasuna benetakoak eta eragingarriak izan daitezen; oztopoak kentzea, horiek haien osotasuna eragotzi edo zailtzen badute; eta herritar guztien parte-hartzea erraztea, bai bizitza politikoan, baita ekonomia-, kultura- eta gizarte-bizitzan “ere.

Bestalde, EKko 105.a) art honela dio:” Legeak arautuko du: a) Herritarrei entzutea, zuzenean edo legeak aitortutako antolakuntza eta elkarteen bidez, haiei dagozkien administrazio-xedapenak prestatzeko prozeduran”. Legeek interesdunen entzunaldia aurreikusten dute askotan (LPAC 64-86). Hiritarren eta entitate sozialen partaidetza oso garrantzitsua da funtzio administratiboetan eta kasu batzuetan aholkularitza-organoen bidez gauzatzen da. Nola? Organo horietan interes ezberdinak defendatzen dituzten elkarteen ordezkariak sartuz. Ad. Kontseilu ekonomiko eta Soziala. 

 Orain arte aipaturikoaz gain, demokrazia zuzeneko formulak daude parte hartzea sustatzeko: erreferenduma eta herri-ekimena adibidez, biak Ekan aurreikusiak (87.3 eta 92).  Gaur egun partaidetzarako beste instrumentu batzuk ere erabiltzen dira Administrazioetan: erabakiak hartu aurretiko negoziazioak, zerbitzu publikoak prestatzeko elkarren arteko kudeaketa…

Partaidetza sustatzeak ez du esan nahi hiritarrok Administrazioaren ordez erabakiak hartu behar ditugunik. Konstituzionalki ez da posible Administrazio profesionala ordezkatzea organismo talde batengatik. Horrela izango balitz, eraginkortasun administratiboa, inpartzialtasun eta legezkotasuna  kaltetuak gertatuko lirateke. Hiritarron partaidetzak bat etorri behar du printzipio horiekin. 

B) Gardentasun printzipioa

Gardentasunaren inguruan honela dio EK.aren 105. art,: “Legeak arautu behar du “b) Herritarrak artxibo eta erregistro administratiboetara sartzea, salbu eta estatuaren segurtasun eta defentsari, delituen ikerketari eta pertsonen bizitza pribatuari dagokienez “. Bestalde EK.ko 9.3 art. arau juridikoen publikotasuna aldarrikatzen du; LPACeko 35 a) art. ren arabera, interesdunek, izapidetzen ari den prozeduraren berri izateko eskubidea aldarrikatzen du eta prozedura administratiboan dauden dokumentuen kopia jasotzeko eskubidea aitortzen du. Bestalde, Administrazioaren erabakiak arrazoituak izan behar dute (ikusi Europar Batasuneko Oinarrizko Eskubideen Gutunaren 41. Art). 

	Hiritarrak, bere eremu juridikoari eragin diezaiokeen erabaki administratiboa ezagutzeko eskubidea izan behar du, eta behin erabakia hartu ondoren, erabakiaren arrazoiak ezagutzeko eskubidea ere. Gardentasun eskubidea ez da absolutua eta batzuetan zenbait datu ezin dira publiko egin, bai pertsona zehatzen intimitateari eragiten diotelako edo baita ere Estatuaren defentsa edo segurtasunari eragiten diotelako.

11. Nola ulertu behar dugu aniztasuna administratiboa (pluralismo administrativo)? Ze ezberdintasun dago deszentralizazio, autonomia eta deskonzentrazioaren artean? 


	Erakunde-administrazioen tipologia zabala izan da beti. Oso zaila da erakundeak multzo homogeneotan sailkatzea. Horren arrazoi nagusia honako hau da: erakunderik gehienak lege bidez sortzen dira, eta lege bakoitzak bere ñabardura eta berezitasunak eskaintzen dizkie erakundeoi. Erakunde bakoitzaren sorrera-legeak ezartzen ditu haren antolakuntza eta ezaugarriak. Hori hórrela ANIZTASUNA eta heterogenotasuna dugu erakundeen munduan ezaugarri nagusia. Horri guztiari beste faktore bat gehitu behar diogu, hots, autonomia-erkidegoek ere erakundeak sortzeko eta arautzeko eskumena dutenez, aniztasuna ugaritu egin dela.


	Konstituzioak, estatu-eredua eta lurralde-egitura ezarri duen neurrian, administrazioaren (edo administrazioen) antolakuntza baldintzatu du. Konstituzioak 103. artikuluan Administrazioaren antolaketa-irizpideak
ezarri ditu:

- Eraginkortasuna
- Hierarkia
- Deszentralizazioa
- Deskontzentrazioa
- Koordinazioa

DESZENTRALIZAZIOA

	Zentralizazioaren kontrako antolakuntza-printzipioa da. Egitura zentralizatuetan administrazio bakar batek hartzen du bere gain interes orokorreko beharrizan guztiak bermatzeko erantzukizuna. Administrazio bat bakarra da, eta erabakitzeko ahalmen guztiak administrazio horri dagozkio (Estatuko Administrazioari, alegia). Estatuan lurralde-zatiketak izan badaitezke ere, administrazio zentralizatuak bere agenteak jarriko ditu lurralde horietan botere zentralaren aginduak zabaltzeko xedez.

	Deszentralizazioak, aldiz, eskatzen du hainbat pertsonifikazio publiko sortzea (edo aintzat hartzea) eta eskumenak administrazioen artean banatzea. Deszentralizazioa antolakuntza-irizpide erlatiboa da, deszentralizazio-maila ugari egon baitaitezke. Deszentralizazioaren oinarrian zera dago: funtzio publikoak hainbat administrazio publikoren artean banatzea. Elementu nagusia hainbat administrazio publiko (nortasun juridiko propioa duten erakundeak) izatea dugu. Funtzio publikoak administrazioen artean deszentralizatzen dira


DESKONTZENTRAZIOA

	Deskontzentrazioa administrazio baten barruan eskumenak banatzeko teknika bat da, antolaketa-eredu bati bide ematen diona. Kontzentrazioan erabaki nagusi guztiak administrazio-organo nagusien esku dauden neurrian, deskontzentrazioan erabakitzeko ahalmenak deskontzentratzen, banatzen, dira. Deskontzentrazioaren bitartez, Administrazioko antolakuntza-atalen artean erabakitzeko ahalmenak banatzen dira. Goiko organoek eskumenak eskualdatzen dizkio behekoari modu iraunkorrean. Deskontzentrazioak ez dakar organoen sorkuntzarik, baizik eta dauden organoetan oinarrituz goragokoei dagozkien eskumenak deskontzentratzea. Adibide bat dugu Prozedura Legeko 12.3 artikuluan; eta zehazkiago Udalerri handietako distrituen adibidea ekan dezakegu gogora.

	Deskontzentrazioa araubidearen ondorio da. Hots, hasieran erabakitzeko
eskumenak organo gorenen esku izanik, deskontzentrazioa jasotzen duen arau berriak beheragoko organoei eskainiko dizkiete garai batean goragokoei zegozkienak. Eskumenok behin betiko eskualdatzen dira. Administrazio eta Prozedura Legeko 12.2 artikuluak honako hau xedatzen du:

“Administrazioko goi-organoei aitortutako eskumenen titulartasuna eta eskumen
horietaz baliatzeko aukera hierarkian mendeko dituzten organoetan deskontzentra ditzakete, eskumenak aitortzeko arauek ezartzen dituzten modu eta baldintzen arabera”.

	Deskontzentrazioa eskumen-banaketa egiteko teknika da, eta bi ondorio ditu: goiko organoei lana kentzen zaie, eta, aldi berean, Administrazioa administratuengana hurbildu egiten da. Erabakitzeko ahalmenak igarotzen dira izaera politikoa duten goiorganoetatik izaera funtzionala duten organoetara (funtzionarioetara). Deskontzentrazioaren adibideak ditugu, esaterako, Estatuko Administrazioaren lurralde-ordezkaritzak, Jaurlaritzako lurralde-eskuordetzak edo udal-barrutiak.

	Deszentralizazioaren eta deskontzentrazioaren artean dagoen desberdintasun nagusia horretan datza, hain zuzen ere. Deszentralizazioan betekizun publikoak hainbat administrazioren artean banatzen dira, edo hainbat pertsona juridikoren artean. Deskontzentrazioan, aldiz, eskumenak administrazio bereko organoen artean banatzen dira. Organoen arteko eskumen-banaketa da, alegia.

Bi motatako deszentralizazioak bereiz daitezke:

- Deszentralizazio politikoa. Deszentralizatzen diren eginkizunak edo funtzioak
funtzio politikoak dira: legegintzarako ahalmena, botere politikoa. Autonomia erkidegoak deszentralizazio politikoaren adibideak dira.

- Deszentralizazio administratiboa. Zeregin administratiboetara mugatzen da
deszentralizazio mota hori. Hots, deszentralizazioa administrazio batzuen
artean gertatzen bada ere, deszentralizatutako funtzioak Legearen menpean
egongo dira beti. Adibiderik argiena tokiko administrazioarena da.

	Deszentralizazio administratiboaren barruan, deszentralizazio funtzionala dago. Deszentralizazio funtzionala gertatzen da, lurralde administrazio batek erakunde publiko bat sortzen duenean, haren zereginetatik batzuk era eraginkorragoan kudeatzeko (Osakidetza edo EITB). Horiek erakunde espezializatuak dira. Erakundeok autonomia formala eta juridikoa dituzte, eta nortasun juridiko propioa dute, lurralde administrazio sortzailearenaren bestelakoa. Edozelan ere, aurrerago ikusiko dugunez, erakunde deszentralizatua eta hura sortu duen administrazioaren artean menpekotasun-harremanak gertatuko dira.

AUTONOMIA

	Autonomia dugu administrazioen arteko harremanak gidatzen dituzten
printzipioetako bat. Autonomia interes propioen esparruan kudeaketa independentea bermatzen duen printzipioa da. Autonomiaren islarik garbienetarikoa arauak emateko gaitasuna da; hots, administrazio autonomoak arau autonomoak emateko gaitasuna izango du, bere burua arautzeko gaitasuna izango du, betiere autonomiak dituen mugen barne.

	Espainiako Konstituzioak autonomia aitortu die autonomia-erkidegoei, tokiadministrazioei, lurralde historikoei eta baita unibertsitateari ere (ikus 2., 27.10, 137. eta 140. art., eta 1 X.G.). Konstituzioaren aginduz, horiei autonomia bermatu behar zaie. Erakunde horien autonomiak berme konstituzionala du, beraz. Legegileak ere autonomia aitor dezake. Adibidez, Euskal Eskola Publikoari buruzko Legeak ikastetxeen autonomia aitortu du. Kasu horretan, autonomia-maila askoz ere ahulagoa izango da. Legeak hori aitortu eta bere mugak definituko ditu.

Autonomiari lotutako ahalmenak honako hauek dira:

- Arauak emateko gaitasuna.
- Erakunde autonomoaren gobernu-organoak entitateko kide diren pertsonen
artean eta pertsonen bitartez osatu behar dira.
- Berezkoak dituen interesak kudeatzeko ahalmena.
- Beren eskumenez baliatzeko adina baliabide ekonomiko bermatu behar zaie

12. Ze modu aurreikusten ditu Espainiako Konstituzioak Botere Exekutiboa kontrolatzeko?

	Administrazio publikoak Legearen eta Zuzenbidearen arabera jardun behar du. Administrazio-jardueraren gaineko kontrolaren helburua da Administrazioak ordenamendu juridikoaren arau eta helburuak betetzen ote dituen aztertzea. Kontrol-bitarteko ugari daude: kontrol politikoak, botere judizialaren bidezko kontrola, Administrazioak berak egiten dituen kontrolak (barneko kontrolak zein beste administrazio publikoei egindakoak), edota beste erakunde konstituzional batzuek (Konstituzio Auzitegia, Herri Defendatzaileak edo Kontu Publikoen Auzitegiak) egiten dituztenak.

	
Administrazioaren egintza guztiak Administrazio Zuzenbidearen mende daude
eta, ondorioz, horiek guztiek epaitegien kontrola jasan dezakete neurri handiagoan edo txikiagoan (EK-ko 103., 106. eta 24. artikuluak).



13 Zein dira administrazioarekiko auzi jurisdikzioaren (jurisdicción contencioso-administrativa) kontrolaren berezitasunak, Administrazioaren autotutelaren eraginez? 

Aldez aurretik, kontuan hartu beharreko lehenengo gauza, konstituzioko 24.1.artikulua da. Bertan, Pertsona guztiek eskubidea dute epaileek eta auzitegiek benetan babes eman diezaieten beren eskubide eta interes legitimoen erabileran, eta ezein kasutan ezin gertatuko da defentsa-gabeziarik aipatzen du. Bestalde, artikulu honetan agertutako ikuspegi objektiboa, konstituzio honen 106.1.artikuluan agertzen da, Pertsona guztiek eskubidea dute epaileek eta auzitegiek benetan babes eman diezaieten beren eskubide eta interes legitimoen erabileran, eta ezein kasutan ezin gertatuko da defentsa-gabeziarik. 
Administrazioaren funtzionamendua osoa kontrol jurisdikzionalaren pean dago. Kontrol hori bermatzea botere judiziala dagokio epaileei eta auzitegien bitartez. Botere judizial batasun jurisdikzional printzipiotik gidatzen da, eta 117.1.artikuluaren arabera, Epaile eta magistratuok independente, mugiezin eta erantzule dira, eta legearen agintera baino ez daude menderatuak. Izandako aurrekari historikoen ondorioz, gure zuzenbidean, administrazioaren kontrol jurisdikzionala, organo judizial eta ez administratiboak gauzatzen dute. Hori bai, jarduera administratiboaren kontrola, orden jurisdikzional ezberdinek burutu dezakete. 

Nahiz eta printzipioa Administrazioarekiko auziak Administrazioarekiko auzi jurisdikzioan aztertzen diren, kasuaren arabera, Administrazioak parte har dezake baita jurisdikzio zibilean edo sozialean izapidetzen diren auzitan. Horrek posible egiten du, administrazioaren agente edo autoritateak epaituak izatea auzitegi penaletan, bere kargua egikaritzerakoan burututako delituen ondorioz eta baita era administrazioa, erantzule zibil subsidiario moduan demandatua izatea jurisdikzio horretan. Edozein kasutan, administrazioak zuzenbide administratiboa eta dagokion erregelamenduaren ahalmena gauzatzen duenean, bere boterea administrazioarekiko auzi-jurisdikzioari dagokio.

Auzi administrazioaren kontrolaren berezitasuna: administrazioaren autotutela. 


Bestalde, autotutelari dagokionez, deklaratzailea  edo exekutiboa bereizi behar dira. Deklaratzailea:  indar loteslea duten erabakiak hartzen ditu; exekutiboa: berak emandako erabakiak exekutatzeko ahalmena du. Deklaratzailean, egoera juridikoa sortu, aldatu edo iraungi egiten ditu Administrazioak. Exekutiboa aldiz, exekutatu egiten du berak erabakitako egintza hori partikularrak ez badu bere borondatez betetzen. Administrazioak jarriko du bere baliabide guztiak martxan eta exekutatu egingo  du. Beraz emandako epean zergak ordaintzen ez badira, exekuzioa, autotutelaren ekimenarekin hasiko da.
Daukan botere publikoaren arabera eta hartu dezakeen posizio instituzionalaren arabera, administrazioak hartzen dituen erabakiak herritarrentzat lotesleak dira. Hauek, herritarrok, betetzera behartuta gaude, notifikatzen edo publikoak egiten direnetik. Horregatik kontrol judiziala, normalean, a posteriori kontrola da, gerora ematen dena, egoera juridikoak aldatu eta gero gauzatzen dena. Administrazioak, exijitu diezaioke partikularrari betetzeko agindu bat. Ez badu betetzen ezarritako epean, administrazioak  nahitaezko betearazpenaren boterea erabili dezake. Instrumentu hauen erabilera, interes orokorretan oinarritzen dira. Hala ere, administrazioari dagokion justiziaren aurreko jarrera, oso ezberdina da, zuzenbide pribatuko subjektu juridikoek daukatenarekin. Zuzenbide administratiboa eta zuzenbide pribatua konparatuz, demostratu da administrazioaren eta justiziaren arteko erlazioa, autotutelaren printzipioan oinarritzen dela.

Laburtuz, partikularrek ezin dute bestearekiko erlazioa edo kontrako edozein egoera juridiko aldatu, hau da, egiteko edo emateko obligazioa inposatu, ezta egitatea aldatu nahiz eta arrazoi juridiko osoa izan. Inork ezin du justizia bere eskuz ezarri. Jabe batek duen ondasuna hirugarren bat disfrutatzen ari bada, honek, justiziara jo beharko du bere edukitza berreskuratzeko  Gainera, gaitzespen sententzia izan arren, demandatua betearazpena betetzera errefusatzen badu, hau da, zorra ordaindu, jabeari bere ondasuna itzuli… jabeak berriro ere epailearengana jo beharko du beharrezko betetzea (cumplimiento forzoso) eskatzera. 

Zuzenbide administratiboaren egoera zeharo ezberdina da. Administrazioak, hiritarren eskubide eta obligazioak erabakitzen ditu, hartzen dituen erabakiak, lotesleak eta aldebakarrekoak dira. Noski beti legeak era egokian aplikatuz. Hau da, konstituzioak eta zenbait lege aurreikusitakoaren arabera, administrazioak, sortu, aldatu edo eskubideak edo egoera juridikoak ezabatu ditzake. Ez dauka epaile batengana joateko beharrik. Erabaki aldebakarreko hauek (egintza administratiboak), ustez baliozkoak dira. Egintza hauen hartzaileek, betetzera behartuta daude eta horren ezean administrazioak, nahitaezko betearazpenarekin (ejecucin forzosa) ekin dezake.  Ondorioz, egintza betetzera behartuta dagoena ez badago ados egintza horrekin, Administrazioarekiko auzi jurisdikziora jo beharko du babes judizialaren bila.

Hori bai, autotutela guztiz debekatuta dago, KE-ren 17.artikuluak esaten duen arabera, pertsonen askatasuna arriskuan denean: Pertsona guztiek dute askatasunerako eta segurtasunerako eskubidea. Inori  ezin kenduko zaio askatasuna, ez bada artikulu honek dioena betez eta legean ageri diren kasuetan eta moduan. 

Bestalde, Administrazioak ezingo du berez autotutela erabili zuzenbide pribatuko erlazioarekin jarduten badu, ezta bere konpetentziaz kanpo jarduten badu eta ez badu legearen arabera jarduten. Administrazioaren erabakiak ez badira baliozkoak, eraginpeko subjektuak, epai edo auzi auzitegira jo beharko du bere eskubide eta interes legitimoak defendatu ahal izateko, baina hori bai, ematen diren epe barruan.



14.  Nola jokatzen du “benetako babes judizialaren” printzipioak Administrazioaren kontrol judizialean? 


Hala eta guztiz, autotutelaren printzipioak ez du ekiditen eraginpeko pertsonek botere judizialera joateko eskubidea; tutela efektiboa. KE-eko 24.1.artikuluak barneratzen du, “Pertsona guztiek eskubidea dute epaileek eta auzitegiek benetan babes eman diezaieten beren eskubide eta interes legitimoen erabileran, eta ezein kasutan ezin gertatuko da defentsa-gabeziarik”.

Horrezkero, konstituzioan oinarrituta, legegileak alde batetik eta jurisprudentziak bestetik, babes judiziala lortzeko jartzen ziren zailtasunak kendu dituzte.

a. Tutela judizial eraginkorraren eskubideak, prozesu judizialari hasiera emateko eskubidea barnebiltzen du. Hau da, gatazka edozein egoera batean, dagokion organo judizialera joateko eskubidea eta organo honen zuzenbidean oinarritzen den erabakia izan. 
b. Bigarrenik, tutela judizial eraginkorra.  Berme guztiak dituen prozesu publiko bat izateko eskubidea adierazten du. Eskubide honek zenbait adierazpen ditu auzi jurisdikzioan. 
Prozesuaren aldeak, defentsaren posibilitate berdinak izan behar dute, “principio de igualdad de armas”. Normalean partikularrak errekurritzen du eta gertakariak frogatzeko ardura izango du. Hori bai, administrazioak ez du pribilejio prozesalik. Honek, bere jokaeraren legalitatea frogatu beharra dauka. Are gehiago, administrazioak ezin ditu bere esku dauden informe eta frogak ukatu. Gainera prozesuak, epe zehatz baten barruan konpondu behar da. 
c. Administrazioak zuzenki bere erabakiak exekutatu dezakeelako, tutela judizialaren eskubideak, tutela kautelarraren eskubidea barneratzen du.  Horren ondorioz, partikularrek epaileari eska diezaiokete Administrazioaren egintzaren efektuak geldiarazteko prozesua gauzatzen den bitartean
d. Tutela judizialaren eskubidea. Organo judizialak zuzenbidean oinarritzen den ebazpena bermatu behar du. Ebazpena, erabaki kongruentea izan behar du, hau da, arrazoibide juridikoetan soilik oinarrituta eta pretentsioen araberakoa
e. Azkenik, tutela judizial eraginkorraren eskubidearen barruan, ebazpen judizialaren exekuzioaren eskubidea dago. Bertan sartzen dira ere, administrazioari zerbait ematea, egitea edo ez egitea zigortzen duten ebazpenak. Administrazioak ebazpen judizialak betetzera behartuta dago. Ebazpenak betetzen ez direnean, epailei edo auzitegiei dagokie ebazpenaren betearazpena eta bere ahalmenarekin, erabakitakoa exekutatzea. KE-eko 118 eta 117.1.artikuluan jasotzen da.
f. 
	Esan beharra dago, tutela judiziala eraginkorraren eskubidea, auzitegi konstituzionalaren aurrean ere defendatua izan daitekeela babes helegitearen bitartez eta are gehiago, bide hau agortzerakoan, Europako giza eskubideen auzitegian ere.


[bookmark: _GoBack]15    Hiritarraren eta interesdunaren kontzeptuak adierazi. 

Hiritarra: pertsona fisiko edo juridiko oro, botere publiko ez dena. Pertsona horiek jarduteko gaitasuna dute Administrazioaren aurrean. 
•	Pertsonaren gaitasun juridikoa oro har zuzenbide zibilari dagokion gaia denez gero, zuzenbide administratiboak berezitasun batzuk bakarrik jasotzen ditu.
•	Bi gaitasun mota daude: a) gaitasun juridikoa, hots, eskubide eta obligazioen subjektu izateko gaitasuna, eta b) jarduteko gaitasuna, hots, eskubide propioez pertsonalki baliatzeko gaitasuna, juridikoki jarduteko gaitasuna alegia.
•	Bereizketa honek ez dauka garrantzi handirik administrazio-zuzenbidean non bi kontzeptuak parekatu egiten diren. Ikus, zentzu honetan, LRJ-PAC 30. art. 
•	Horretaz gain, zuzenbide administratiboan ordezkaritza tekniken erabilera zabaldu egiten da, eta legeak espresuki horrela jasotzen duenean korporazio publikoak, elkarte pribatuak, kaltetu taldeak, eta beste hainbat, barneratzen ditu (LJCA 18. art.).

Honela dio LPAC 30 art., 

. “Tendrán capacidad de obrar ante las Administracionones públicas, además de las personas que la ostenten con arreglo a las normas civiles, los menores de edad para el ejercicio y defensa de aquellos de sus derechos e intereses cuya actuación esté permitida por el ordenamiento jurídico admo sin la asistencia de lapersona que ejerza la patria potestad, tutela o curatela. Se exceptúa el supuesto de los menores incapacitados, cuando la extensión de la incapacitación afecte al ejercicio y defensa de los derechos o intereses de que se trate”

-	Bestalde, zuzenbide administratiboan ordezkaritza teknikak zabaldu egiten dira; honela LJren art. 32ak: Kolegio ofizialak, Sindikatuak, Ganbarak, Elkarteak eta legalki eraturiko beste entitateek beraien interes profesional edo ekonomiko zehatzak defendatzeko, legitimaturik egongo dira, alderdi bezala, interes edo eskubide hauen defentsan.


· Baina pertsona eta erakunde guztiak ez dute obligazio eta eskubide berak; eskubide batzuk nazionalitate espainiarra dutenei bakarrik aitortzen zaie, edo Europa Batasuneko hiritarrei (kargu publikoetara sartzeko eskubide, funtzio publikoa..); beste eskubide batzuk, bere izaera dela-eta, pertsona fisikoei bakarrik aitortzen zaie (katedra-askatasuna, intimitate pertsonala..).

· Egun, Espainiako Konstituzioan aitortzen diren oinarrizko eskubide eta askatasun publiko gehienak edozein pertsonaren alde aitortzen dira, nazionalitate espainiarra izan ala ez.

Bestalde, interesdunak dira Administrazioaren jarduera edo prozedura batekin lotura duten pertsonak.Adibidez, Administrazioaren erabaki batek pertsona jakin baten eremuan ordenamendu juridikoak justifikatzen ez duen eragin kaltegarriren bat izan badu, partikular horri jasandako kaltearen aurrean erreakzionatzeko eskubidea edo interes zilegia sortuko zaio, interesdun bihurtuz, kaltetutako eremua lehen zuen osotasunera itzul dadin.


16.    Eskubide subjektibo eta bidezko interesen arteko ezberdintasunak adierazi 

Eskubide subjektiboak: Administrazioarekin dituen harremanetan partikularrak mota ezberdinetako eskubideak izan ditzake. Eskubide subjektiboak dira Administrazioarentzat obligazio bat dakartenak edo gutxienez Administrazioa zerbait egitera edo ez egitera behartzen dutenak. Eskubide subjektiboaren beste aldean Administrazioak bete behar duen obligazio zehatz bat. 
Hiritarron eskubide subjektiboak sorrera izan dezakete lege edo erregelamenduan, egintza administratiboan  edo hitzarmen batean. Edozein kasutan partikular titularrak Administrazioari exijitu diezaioke obligazio zehatz bat eta ez badu betetzen judizialki demandatu diezaioke Berdin gerta daiteke Administrazioa partikularraren alde zerbait egitera behartuta dagoenean ez badu jarduera hor aurrera eramaten edo egitate bidean kalte bat sortzen duenean.
´-Eskubide subjektibo ezberdinak bereizi daitezke:
a) Askatasun publikoak (adierazpen askatasuna, biltzeko askatasuna…). Giza eskubideen aldarrikapena unibertsalean eta Europar Batasuneko oinarrizko eskubideen Gutunean jasotzen direnak adibidez. Eskubide horiek lehentasuna dute eta legeek haien edukia errespetatu behar dute. Euren babesa ere  berezia da.  (babes helegitea eta Europako Auzitegira ere jo daiteke haien defentsan. Administrazioarekiko Auzi Jurisdikzioan ere prozesu berezi bat aurreikusten du hauek babesteko). Administrazioaren edozein erabakik eskubide horiek urratzen baditu deuseza izango da (62). Administrazioak eskubide horiek errespetatzeaz gain babestu egin behar ditu eta baldintza egokiak sustatu haiek gauzatu daitezen.

b) Askatasun ekonomikoak. 38 CE (kokatze-eskubidea, langileak mugitzeko duten askatasuna, zerbitzuak prestatzeko eta merkantziak eta kapitalak mugitzeko askatasuna…). Administrazioak askatasun-eremu hori errespetatu behar du eta lehia-ekonomikonaren askatasuna ere bai. Askatasun horiek interes orokorra dela-eta mugatuak izan daitezke. Ad. Garapen orekatu eta iraunkorragatik, ingurumena babesteko, lurralde ordenazioagatik, langileen eskubideak dira… Muga horiek errespetatzen diren edo ez jakiteko administrazioari dagokio baimen edo lizentziak ematea. 

c) eskubide errealak eta eskubide erreal administratiboak: 
Partikularron alde Administrazioak zenbait eskubide erreal errespetatu behar ditu: ad. Jabari publikoa erabiltzeko eskubidea: urak, kostak, portuak; horiek ere berezi batean erabili ahal izateko (meategiak ustiatzeko, uren aprobetxamendu pribatiboa egiteko, autopisten aprobetxamendua…) partikularrek emakidak edo baimen administratiboak eskuratu behar dituzte (meategiak, uren aprobetxamendu pribatiboa, autopisten probetxamendua…)
d) obligazio-izaera eta prestaziozko obligazioak: Kasu hauetan Administrazio behartuta dago jarrera aktibo bat hartzera;  izan daiteke diru-kopuru bat ordaintzea edo jarduera material bat egitea. Eskubide horien sorrera izan daiteke kontratu bat, hitzarmen bat edo erantzukizunetik sortutako obligazioak. Baina badaude beste prestazio eskubide batzuk. legeetan arautuak eta zuzenean arau juridikotan azaltzen direnak, edo egintza administratibo batek aitortzen dituenak, eta zuzenean zerbitzu publiko bat exijitzeko eskubidea ematen dutenak (hezkuntza eskubide, osasun-asistentzia… ). Beste eskubide batzuk onura bat edo laguntza publiko bat dakarte. Horien artean Konstituzioak aipatzen ditu, I Tituluko III kapituluan, politika ekonomiko eta sozialaren printzipio errektoreen artean. Eskubide horiek errebindikatu daitezke auzitegien aurrean printzipio horiek garatzen dituzten legeek arauturikoaren arabera.

e) eskubide instrumentalak
Hemen sartuko genituzke prozedura administratiboan hiritarrari aitorturiko eskubideak, hizkuntza ofizialak erabiltzekoa, informazioa eskuratzeko eskubidea, dokumentutara iristeko eskubidea, artxibategi administratibotara sartzeko eskubidea. LPACeren 35 art- jasotzen ditu ea baita ere Europar Batasuneko Oinarrizko eskubideen gutunak “administrazio on bat jasotzeko eskubidearen lelopean
f) Erreakzio-eskubideak: hemen sartuko genuke hiritarrok dugun eskubidea administrazioaren erabaki baten aurka erreakzionatzeko helegiteak tarteratuz bai bide administratiboan eta baita ere bide judizialean. Erreakzio eskubide hau erabiltzen da eskubide subjektiboak defendatzeko nahiz  interes legitimoak defendatzeko

Bidezko interesak

Ad. Administrazioak enpresa bati lizentzia ematen zaio merkatalgune bat eraikitzeko eta printzipioz inork ez du eskubiderik subjektiborik hura oztopatzeko, baina partikular batzuk bidezko interesa eduki dezakete baimen hori hura ez emateko (bertako komertzio txikitako titularrak, edo bertako biztanleak adierazi dezakete erietxe batek lehentasuna izan beharko lukeela).
Nahiz eta eskubide subjektibori izan ez, interesdunek parte har dezakete erabakia hartzeko prozeduran edo bere kasuan administrazioaren erabakia (lizentzia ematearena) aurkatu dezakete auzitegien aurrean. Beraz bidezko interesaz hitz egiten dugu pertsona batek jarduera administratibo batekin lotura duenean, baldin eta jarduera horretatik onura edo kalte bat jasan badezake. Ez daude bidezko interesak era abstraktu batean, beti jarduera edo prozedura zehatzekin lotuta egon behar dute. Interesa baldin badago eta bidezkoa, legeak haien titularrei defentsarako ahalmena aitortuko die eta prozeduran parte hartzeko eskubidea bermatu behar zaie.
Edozein kasutan bidezko interesa interes berezi bat da, ezin dugu identifikatu legea betetze hutsaren interesarekin.



17. Zein ezberdintasun dago “eginbehar”, “obligazio” eta “zamen” artean?

  	 Hiritarrak Administrazioarekin duten harremanak ez dira bakarrik eskubide eta interes legitimoak defendatzera mugatzen, baizik eta, exijitu ahal zaizkion eskubide eta obligazioak daude.
  	 Esan ohi da hiritarra Administrazioarekiko mendekotasun-egoera batean dagoela, izan ere administrazioaren jarduera jasateko obligazioa dauka, baita, haren mesederako ez bada ere jarduera hori. Hiritarrak, printzipioz, Administrazioak emandako aginduak bete behar ditu, bere eskubideen edo interesen defentsari kalterik egin Gabe.

	Esan genezake mendekotasun egoera hori dela hiritarrak Administrazio aurrean duen egoera orokorra; baina horrez gain, Administrazioak betebehar (edo eginbehar) publiko orokorrak ezarri ahal izango dizkio hiritarrari. 

-Eginbehar publikoa: Konstituzioak eginbehar orokor batzuk jasotzen ditu; lan egiteko eginbeharra (35.art.), seme-alabak babesteko eginbeharra (39.art.) edo ingurumena kontserbatzekoa (45.1.art.), adibidez.

	Era orokorrean ere, LPACek hiritarrok bete behar ditugun bi eginbehar bereizten ditu: Administrazioarekin lankidetza (colaboración) eta bulego publikoetan agertzeko eginbeharra.

-	Lankidetza: hiritarrak, bere esku dituen informeak, ikuskapenak eta beste ikerketa ekintzak, Administrazioak eskatzen badizkio haren esku jartzeko obligazio du, baina Legeak aurreikusitako kasutan bakarrik (39.art.). Ad. Prozedura jakin batean, interesdunak,  prozedura horretan beste interesdun izan daitezkeen pertsonen datuak eman behar dizkio Administrazioari,  haiei prozedura etortzeko eta euren defentsan jarduteko aukera eman behar baitzaie (art. 39.2). 

Beste adibide bat izango litzateke Administrazioaren aurrean Nortasun Agiria aurkeztu beharra zenbait jarduera administratibo aurrera eramateko. Hala eta guztiz, LPAC 35.f) esaten duen bezala, Kasuan kasuko prozedurari aplika dakizkiokeen arauetan eskatzen ez den agiririk ez aurkezteko eskubidea eta diharduen Administrazioaren esku dauden agiriak ez aurkezteko eskubidea aitortzen zaio hiritarrari.

Honek arazoak dakartza Administrazioak mugitzen dituen dokumentuen kantitatea ikusten badugu, horregatik legegileak zailtasun hau ikusiz, Ministro-Kontseiluaren esku utzi du eskubide horren antolaketa. Horren ondorioz gerora eman diren arauek zenbait baldintza ezarri dituzte eskubide hori gauzatu dadin: alde batetik,  interesdunak egiaztatu behar du Administrazioaren aurrean zein datetan eta zein organotan aurkeztu zuen dokumentua; bestetik,  ezin izango da eskubide hori gauzatu prozedura hura amaitu zenetik 5 urte igaro badira (Ik. Adibidez, Subentzioei buruzko Legearen 23.3 art).


-Bulego publikoetan Agerraldia (comparecencia): LPAC 40.1. art. 

Lehenik eta behin hiritarra agertzearen eginbehar hori Legean jasota egon behar duela, hau da, Legeak jaso behar du, zein kasutan ezar daitekeen agerraldi hori. Bestalde, Administrazioak zitazioa idatziz egin behar du eta bertan azaldu behar du agerraldiaren lekuan, eguna, ordua eta agertzearen objektua; baita ere ez agertzearen ondorioak. Hiritarrak eskatzen badu, Administrazioak agerraldiaren egiaztapena bat eman behar dio.    
            
-Obligazioak: legeek,  modu zehatzago batean, hiritar, erakunde eta enpresa pribatuei obligazio batzuk ezartzen dizkie (diskotekak ordu jakin batean ixtea, motordun ibilgailuak erabiltzen segurtasun uhala erabiltzea...). Beste batzuetan Legearen aplikazioz eta Administrazioarekin ditun harremanetan, obligazioak sortzen dira hiritarrontzat: horiek administrazio egintzetan, kontratutan edo hitzarmenetan  gauzatzen dira (isunak ordaintzea, lege-kontrakoa den obra bat botatzea, helburu zehatz baterako zerbitzu publikoa eskaintzea …).

Obligazio horiek eduki ezberdinak izan dezakete; batzuetan ez-egitean gauzatzen dira (isurketa egitearen debekua); beste batzuetan prestazio bat egitera exijitzen dute (informazio jakin bat ematea, obra bat botatzea).

Edozelan, garrantzitsuena Espainiako Konstituzioko 31.3.art. jasotzen da: izaera publikoa duten prestazio pertsonal edo ondarezkoak LEGEZ bakarrik ezarri ahal izango dira. Beraz, Kasu honetan, Lege-erreserba ezartzen da.

-Zama: kasu batzuetan, eskubide bat gauzatzeko, edo hura Administrazioak errekonozitzeko , hiritarrak obligazio bat bete behar du edo jarduera propio bat egin.  Jarduera horri zama deritzo.  Zama ugari daude Administrazioaren aurrean. Adibidez, motordun ibilgailuak gidatzeko, gida-baimena lortzeko zama; lanbide batean jarduteko, ezinbestekoa den titulua lortu beharra.



18. Zein hiritar daude mendekotasun bereziko harremanetan Administrazio publikoarekin? Zer nolako ondorioak dakartza horrek?


   Edozein hiritarrek Administrazioarekin erlazio juridikoak izan ditzake, alde batetik hiritarra delako, eta bestetik, eskumen-eremuan dagoela. Orduan esan ohi dugu hiritarra status civitatis komun batean dagoela. Administrazioarekiko dituen erlazioak “loturazkoak” izaten dira eta edozeinetan aplikatzen direnez orokortzat hartzen ditugu. Adibide bezala, seme-alabak eskola publikora matrikulatzea, zergak ordaintzea, eraikin bat eraiki nahi bada lizentzia eskatzea …
   Hala eta guztiz ere, erlazio batzuk bereziagoak dira, Administrazioari bereziki lotutako subjektuak dutenak alegia. Orduan “mendekotasun erlazio bereziak” bezala ezagutzen ditugu.
   Azkeneko kontzeptu hau Zuzenbide publikoko doktrina alemanean du jatorria. XIX. mendean testuinguru hau Administrazioarekin lotura zuten hainbat hiritar taldeei ematen zitzaien: borondatezkoak (militarrak eta funtzionarioak), behartuak (presoak) edo haien beharrek bultzatuta (zenbait zerbitzu sozial eta osasun instituzio publikoko erabiltzaileak). Erlazio hauek zenbait oinarrizko eskubideen mugapena zekarren (askatasuna bera, elkartzeko eskubidea, espresatzeko askatasuna …) eta legaltasun aplikazioan malgutasun (erregelamendu independenteen onarpena, lege erreserben erlatibitatea …).
   Arrazoi hauengatik eta oinarrizko eskubideen eta Ongizate Estatuaren garapenaren ondorioz , kontzeptu juridiko honen kontra azaldu direnak ere badaude.
   Konstituzioak berak, erlazio berezi hau duten hiritarrei oinarrizko eskubide batzuetan eragiten die. 28.1.artikuluan Indar Armatuetako eta gainontzeko instituzio militarren menpean daudenei sindikatzeko eskubidea debekatzen die. Epaile, Magistratu eta Fiskalei ere 127.1. artikuluan partidu eta sindikatuetan parte hartzeko eskubidea galtzen dute egoera aktiboan daudenean.
   Hau guztia beti egin izango ahal da; eskubideen malgutasun hori neurri batean bakarrik onartuko da eta betiere neurri horiek proportzionalak izan behar dira helburuekin edo justifikatzen duten interes publikoekin.
 	  Beste kontzeptu guztiz desberdin bat “estatutupeko erlazioak” dira. Egoera juridiko bat definitzeko erabiltzen da, arau juridiko objektiboak erregulatua, non subjektu bat sartzen da, estatutu bat eskuratuz edo bere gain hartuz. Horrelako erlazioak topatzea zaila den arren, aipagarriena funtzionario publikoarena da. Hala eta guztiz ere, Zuzenbide Administratiboak ezaugarri estatutarioak dituzten beste erlazio juridiko batzuk aurkezten ditu.
   


19. Hiritarrak Administrazioarekin dituen harremanetan, nola gauzatzen dira informazio eskubidea eta dokumentu administratiboetara iristeko eskubidea (eskematikoki erantzun) 459-470

	Hiritarrak administrazioarekiko dituen eskubide, betebehar, egiteko eta kargak ezberdinak dira honekiko duen erlazioaren arabera. Dena den, lege orokorrek eskubide batzuk ezartzen dituzte erlazio juridiko-administratibo ugarietan aplikagarriak direnak, eta baita herritarrak admnistrazioarekin duen erlazio ugaritan ere. Eskubide orokor hauek LPAC-eko 35.artikuluan eta ondorengo beste hainbatetan ere azaltzen dira. Era mugatuagoan bada ere, Europar Batasuneko Oinarrizko Eskubideen Gutunean administrazio on baterako eskubidea eta dokumentuetara heltzeko eskubidea agertzen dira. 

1. INFORMAZIO ESKUBIDEA ETA DOKUMENTU ADMINISTRATIBOETARA IRISTEKOA

A) Gardentasun administratiboa eta informazio orokorreko betebeharrak

	Aipatzen dugun Zuzenbide administratiboaz hitz egitean, bereziki azpimarragarria da Zuzenbidezko Estatu demokratiko batean Administrazio publikoaren gardentasunak duen garrantzia; hala ere, aipagarria da zaila dela erabat betetzea printzipio hau. Gardentasun eta informazio administratiborako eskubidea Konstituzioan ageri da, baita europar zuzenbide komunitarioan ere. Bestetik, “informazio gizarte” baten parte izatean, helburu hauen garapena errazagoa da. 

	Beraz, informazio administratiboaz ari garenean, Administrazioak ematen duen eta ematera behartuta dagoen informazioaz ari gara. Garrantzitsua da honekin batera, Administrazioak izaera pertsonaleko datuak babestu beharra. Datu asko informatizatuta daude eta heltzeko errazak dira, horregatik bai Zuzenbide europarrean, bai Estatuko barne Zuzenbidean eta baita Komunitate Autonomikoetan ere datu pertsonalak babesteko araudia onartu da.

	Interesatu eta publikoari ematen zaien informazioari dagokionez, bi era ezberdin bereiztea komeni da. Lehena, Gobernu eta Administrazioek zabaldu  edo komunikatzen dutena iniziatiba propioz zein behartuta egonda, eta bigarrena, pertsonaren baten eskaeraren ondorioz ematen dutena. 

	Lehenengoari dagokionez, bolumen handia har dezake, eta garrantzitsua da ematen diren aldaketak egunkari ofizialean argitaratzea, honek bere ondorio juridikoak izango baititu. Era abstraktuago batean LPAC eko 37.9 artikuluak eta 37.10-ak publizitateko erregimen berezia dutenak, eta kontsulten emaitzak argitaratu beharrekoak direla diote. Azken boladako legegintza autonomikoak ere informazio betebeharraz hitz egiten du, horren adibide dira Galizian eta Balearretan eman diren hainbat lege, eta horiek baino berriagoa eta zehatzagoa Nafarroako Lege Foral bat. Bestetik, Europako arlo komunitarioan ere agertzen da gai honekiko kezka. 

	Gorteetan duela gutxi onartu da:  Ley 19/2013, de 9 de diciembre, de transparencia, acceso a la información y buen gobierno (BOE 10/12/2013), Gardentasun, Informazio Publikora Iristearen eta Gobernu Onaren Legea. Honek hiru gai lantzen ditu: a) informazio instituzionala, antolatzailea eta planifikaziokoa (funtzioak, araudia, organigramak…), b) Garrantzi juridikoa duen informazioa (jarraibideak, lege aurreproiektuak, erregelamenduak,…), c) informazio ekonomikoa, aurrekontuei buruzkoa eta estatistikoa (kontratu, konbenio, subentzio eta laguntzen inguruan). Informazio guzti hau, beren sede elektroniko edo web-orrietan argitaratu beharko da era ordenatu eta ulergarrian; horretarako, Gardentasun Portal bat sortu da. Dena den, esan beharrekoa da informazio publikora heltzeko zuzenbideak mugak ezartzen dituela, bereziki izaera pertsonaleko datuei dagokienean. Funtzio informatzaile hauek era egoki eta eraginkorrean funtziona dezaten, antolakunde administratiboko sektore berriak sortzen joan dira. Hala, zerbitzu eta unitate bereziak sortu dira eskuratze, garatze, berritze, ordenatze eta zabaltzeko funtzioarekin gehienbat, hiritarrari arreta eskainiz betiere. 

B) Informazio partikularreko eskubideak

	Informazio partikularraz aritzean, bi motatakoak bereizten dira; lehena, prozesu administratibo baten inguruan ematean, eta bigarrena, erregistro administratiboen informazioa lortzearekiko eskubidea. 

	Lehenarekiko, LPAC-ek bi eskubide bereizten ditu; “tramitearen egoera edozein momentutan ezagutu eta interesatuek dokumentuen kopia bat edukitzeko eskubidea” eta “Administrazio publikoko zerbitzuko pertsonala eta autoritateak identifikatzeko eskubidea prozesuko tramiteak beren errespontsabilitatean ematen badira”. Beste eskubide zehatzago batzuk ere azpimarragarriak dira, Administrazioan egindako kontsulten bidez ematen direnak. Kontsulta hauek, beste eskubide batzuen aurretik edo prozesuaren hasieran eman daitezke, eta helburu dute aurrez jakitea zein izango den Administrazioaren erantzuna edo jarrera. Kontsulta hauek, legegintza tributario eta urbanistikoan ematen dira. TRLS-ko 4.d) artikuluak, arlo urbanistikoan hiritarrek dituzten hainbat eskubide azaltzen ditu Administrazioaren aurrean. Bestalde, hainbat jurisprudentziak dio Administrazioak era motibatuan erantzun behar diela egindako kontsulei, nahiz eta arau juridikoetan hala agertu ez. Bukatzeko, kontsulta guzti horiek eta eskubideak bermatzeko tramiteak, gaur egun posta elektroniko bidez Administrazio publikoarekin kontaktuan jarriz egin daitezkeela nabarmendu behar da. 

C) Artxibo eta erregistroetara iristeko eskubidea.

a) Legegintza aplikagarria: Galdera honetan gehien interesatzen zaigun gaia da. Konstituzioak, Europar Batasuneko Oinarrizko Eskubideen Gutunak, eta LPAC-ek 35.h) eta 37. artikuluetan hitz egiten baitute eskubide honetaz. Horrez gain, legegintza autonomikoan egiten diren erreferentzia gutxi batzuk eta erregimen lokaleko beste batzuk bereizten dira, eta azkenik ingurugiroaren inguruan eman diren legegintza batzuk. Bestalde, badaude arau berezi batzuk; hala nola, Sekretu Ofizialen Legea, hauteskundeetako legegintza, tributarioa, osasungintzakoa, ondare historikokoa…

	Dokumentu administratiboetara heltzeko eskubidea hiritarrarena da, eta Zuzenbide konparatuan du jatorria. Dena den, Europa zentralean XIX. mendean kontsolidatzen da eskubide hau, Max Weberrek azaltzen zuen gisa, “gobernu burokratikoa, bere joeragatik, publizitatea kanporatzen duen gobernua da”. Hala, pixkanaka herrialde ugaritan agertzen hasi ziren eskubide hura onartu eta erregulatzen zuten legeak, aipamen berezia egin behar zaio Zuzenbide europarrari, izan ere, eskubide honek oinarrizko eskubide maila hartu du Gutunean argitaratua izatean. Gainera, Europako Kontseiluak 2009an hitzarmen bat onartu zuen dokumentu publikoetara iristearen ingurukoa. 

	Gure administrazioan, praktikan, erresistentzia politiko eta administratibo ugari eman dira gardentasun printzipioa era eraginkorrean aplikatzerako orduan. Egia da, eskubideak ezin duela erabatekoa izan, zenbait ondare juridiko publizitatetik at geratzen baitira. Konstituzioak, aipamen berezia egiten die Estatuaren segurtasun eta defentsa, delituen jakinarazpen eta pertsonen intimitateari. Dena den, salbuespen horiek ez duten gardentasuna oztopatu behar.


b) Zuzenbideko subjektuak: “Pertsona guztiei” onartzen zaie informazio publikora heltzeko eskubidea, bestelako baldintza edo kualifikazioren beharrik gabe. Gainera, eskubide hori burutzen dutenek, ez dute zertan beren eskaeraren zergatia azaldu behar. Baina, eskatutako informazioak babestutako datuak izango balitu, eta hauek izaera pertsonalekoak balira, 15/1999-ko legearen 7.2 artikuluaren arabera, baimen espresu bidez soilik egin ahal izango da, eta prozeduran interesa duenari soilik aitortuko zaio eskubide hori. 

	Subjektu pasiboei dagokienez, hau da, informazioa ematera behartuta daudenei, Gardentasuna Legeak  bertan hartzen ditu sektore publikoa osatzen duten erakunde guztiak, baita sozietate, fundazio, asoziazio, entitate publiko eta konsortzioak. Betebehar hori izango dute baita ere Estatuko Kamera parlamentariek, eta Autonomia Erkidegoetakoak, Errege Etxeak, Auzitegi Konstituzionalak, Botere Judizialaren Kontseilu Orokorrak, Herriaren Defendatzaileak, Kontuen Auzitegiak eta horien baliokide diren Autonomietako organoek. Horiek guztiak, Gardentasun Legeari ere atxikita geratuko dira, eta hainbat baldintzetan informazioa eman beharko dute baita ere zerbitzu publikoak betetzen dituzten pertsona fisiko zein juridikoek, alderdi politiko, sindikatu eta asoziazio enpresarialek ere. 


c) Zuzenbidearen objektu: Lege proiektuak, informazio publikokoak kontsideratzen ditu baita ere norbaiten eskutan dauden eta beren funtzioak burutzeagatik eskuratuak izan diren dokumentu zein edukiak. Beraz, berdin dio artxiboan dauden edo ez. Logikoa denez, eskatzen den informazio hori Administrazioaren, entitatearen edo instituzio horren esku egongo da. Hala ez bada, ez da eskaera onartuko. 

	Informazioa ematera behartuta dauden subjektuen baldintza honek, hainbat arazo zor ditzake dokumentu administratiboen mantentzeari dagokionez.  Hala, zenbaitetan galdu egin daitezke edo suntsitu, eta hori zenbaitetan iruzurra kontsideratzen da. Zuzenbideak, ondare dokumentala kontserbatzeko eskubide orokor bat ezartzen du, eta betebehar hori funtzionarioren bati ezartzen zaio. 

	Bestalde, ez da iriste eskubide hori gauzatuko publikatzeko bidean edo elaborazio prozesuan dauden informazioekin. Dena den, honek ez du ekiditen estudio, informe edo beste zenbait dokumentu, dagoeneko behin betikoak badira, eskuratzeko eskubidea. 


d) Eskubidea gauzatzeko mugak: Jakina da informazio administratiboa ezin daitekeela absolutua izan, Konstituzioak berak muga batzuk jartzen baititu. Horrez gain, legeak eta zuzenbide europarrak ere ezartzen dituzte hainbat muga. Horietako batzuk, interes publikoak babestea dute helburu, eta beste batzuk intimitatearen defentsa. Aurrez aipatutako Gardentasun Legeak ez ditu zehazten muga horiek, eta ez bada hala egiten, administrazioko subjektuen esku egongo da aplikatzeko modua. Legeak dio mugatua izan daitekeela eskatutako informazioa, arriskuan jartzen denean interes publikoa; orokorrean, kasu hauek babesteko mugatuko da: a) segurtasun nazionala, b) defentsa, c) kanpo erlazioak, d) segurtasun publikoa, e) arazo penalen prebentzioa, f) prozesu judizialetako alderdien berdintasuna, g) politika ekonomiko eta monetarioa, h) interes ekonomiko eta komertzialak, i) ingurugiroaren babesa.
	Garbi dago dena den, Lege horrek ez lituzkeela bloke osoak mugatu behar, eskaerak kalteren bat sortzen duten materiak baino ez lituzke mugatu behar. Bestalde, eta logikoa denez, kontrolerako organo administratiboek, eta Justizia Auzitegiek zehatzago esanda, irizpideak findu beharko dituzte, potestate horren gauzatzea egokia izan dadin. Eta hori gauzatzeko, jurisprudentzia europarra izango dute kontutan partikularraren gainetik. 

	Azaldutako mugak edo onartzen direnak behintzat, interpretatu eta beste batzuekin ere bateratu beharko dira, Sekretu Ofizialen Legearekin, beste batzuen artean. Hau guztia, beste lege batzuk ahaztu gabe, horien artean Pertsonaren intimitatea babesten duen Legea, bai osasungintzako datuei dagokienez, bai zentsuan lortutako datu pertsonalei dagokienez, bai Erregistro Zibilean lortutakoei dagokienez, Administrazio tributario bidez, eta baita arlo ekonomikoko datuei dagokionez ere horiek pertsonaren bizitza pertsonalari eragiten badiote. 

e) Eskubidearen jarduera forma: Transparentziarako Legeak arautzen du informaziora heltzeko jarduera ahalik eta laburrena izan behar duela. Eskatzaileak eskaria egitean hasiko da hau, elektronikoki edo beste bideren baten bidez egin daitekeena. Ez badu honek nahikoa informazio ematen, hamar eguneko zuzentze epe bat emango da. Prozesuan, pertsonaren bati eragiten bazaio, hasi aurretik entzun beharko zaio. Legeak, prozesua hilabeteko epean gehienera emango dela aurreikusten du eta bere edukiagatik gehiago eskatzen badu, bi hilabetetara luzatuko da asko jota. Ez bada erantzunik ematen, isiltasunagatik ezetsitzat ulertzen da. Ezetsitzat ulertuko da adibidez aipatutako mugetakoren bat gertatzen bada, edo errepikakorra bada, edo justifikaziorik gabea bada. Onartua denean, normalean elektronikoki ahalbidetuko zaio eskatzaileari informazioa, eta doakoa izango da. 

	Ezezkoa ematean aurka egiteko, oraingoz gure Zuzenbidean errekurtso kontentzioso-administratibo bat aurkezteko aukera bakarrik eman da, aurretik bide administratiboa agortuz. Beste ordenamendu batzuetan organo independenteak sortu dira arazo hauek ebazteko funtzioa dutenak, hala nola Frantzian edo Erresuma Batuan.


20. Nola gauzatzen dira hiritarrek funtzio administratiboetan dituzten parte-hartze eskubideak? 

	Konstituzioak berak, herritarren parte hartzea bermatzen du, funtzio administratiboen jardueretara ere heltzen dena. Printzipio hau LPAC-eko 3.5 artikuluak zehazten du, Administrazio eta herritarren artean ematen dela esanez, eta EBen ere berdin egiten dela. 

	Hiritarren parte-hartzearen printzipio hau hirurogeiko hamarkadaren bukaeran orokortu zen, eta hainbatetan eman da. Bere jatorria demokrazia ordezkatzailea betetzearen prozesuan aurkitzen da, antolakunde sozialen eta Administrazioaren bidez herritarrek era zuzenagoan parte hartzea ahalbidetuz. Helburu gisa, Administrazioak eskaera sozialak kontutan izatea eta bere gardentasuna eta kontrola areagotzea daude. Dena den, demokrazia parte-hartzaile hau, ez zen ordezkaritza demokratikoaren ezta lege inperioaren ordezko aldizkatze gisa azaldu. Honekin, ez da lortu nahi ezta ere gobernatzaileen eta administrarien funtzioa ordezkatzea, demokraziaren ideia desbideratuko bailitzateke. Nahiz eta parte hartze modu batzuk arrisku hau izan, era egokian funtzionatuta, hiritarra Administraziora gerturatzea lortu nahi da, bere iniziatiba eta kritikak aurrera eraman ahal izateko. Horren bidez, Administrazioak berak gizartean arakatu dezake eta aurreikusi zein izango diren erabakiekiko erreakzioak. 


	Parte hartzeak kolektiboarentzako interesak babesteko izan behar du. Helburu honekin, legegintza sektorialak parte hartze era ugari aurreikusten ditu. Legegintza sektorialak hiritarrei eta ordezkaritza antolakundeei ematen dizkie eskubideak, gehienbat arlo munizipalean. 


a) Parte hartze hauen zati handiena, prozedurarekin lotutakoa da. Bertan daude informazio publikoko tramiteak; izapide horren bitartez  Administrazioak erabaki bat hartu aurretik entzungo die eraginpeko talde edo pertsonei. Tramite honetan, egunkari ofizial batean agertu beharko da erabakia, edozein pertsonak aztertu eta egin beharreko alegazioak egin ditzan denbora tarte jakin batean, sekula ez hogei egun baino gutxiagotan, LPAC-eko 86. artikuluaren arabera. Alegazio horiek burutzen dituztenak, Administrazioaren partetik zentzuzko erantzun bat jasotzeko eskubidea izango dute. 


	Beste parte hartze mota batzuk Administrazioari egindako kontsulta bidez burutzen dira. Gure herrialdean oso ohikoa ez den formula bat da bestalde public hearing edo enquête publique deitua, edozein herritarrek Administrazioko ordezkari batekin eztabaidatzean datza. Hau, Espainian erregelamendu munizipal batzuetan soilik ematen da. 

	Legegintzak bestalde, aukera ematen die ordezkari sozialei organo kolegiaturen sesio publikoetan beren iritzia emateko, hala nola korporazio lokalen Plenoan. Gainera, zenbait legegintza berritan, kontsulta foruak burutzeko aukera eman zaie hiritarrei, lege aurreproiektuak edo programa sektorialak eratzerakoan beren iritzia kontuan har dadin. 

	Aipagarria da baita ere teknologia berriek informazioa zabaltzeko eta komunikaziorako ahalbidetzen dituzten erraztasunak, parte hartze hobea bermatuz. Hala, LBRLko 70 bis.3 artikuluak azaltzen duenez, entitate lokalen betebeharra izango da teknologia horiek bultzatzea komunikazio eta parte hartzea herritarrei ahalbidetuz; foru edo on line kontsulta bidez besteak beste. Dena den, emaitzak kontutan hartzeko legeak araututako garantiak izan beharko dituzte. 

b) Beste modalitate bat kontsulta organoen parte hartzearena da. Formula hau, oso zabaldua dago gure Administrazioan, eta askotan, konfliktoak ere sortzen dira horietako batzuen funtzionamendua dela eta. Arazo nagusia ordezkagarritasuna da, hau, irizpide objektiboen bidez eta berdintasun printzipioa mantenduz burutu beharko baita, eta betiere arbitrariotasun eta diskriminazioan erori gabe. 

c) Arraroagoa da, baina ez ezinezkoa horregatik, antolakunde sozialek organo administratiboen gestioan eta erabakian eragitea. Adibidez, antolakunde enpresarial eta sindikal garrantzitsuenetan ematen da hau, Aseguru Sozialaren Entitate Gestoreetan parte hartzen baitute. Bestetik, organo hautazkoen aukera dago, unibertsitate publikoen antolakuntzan parte hartzen dutenak. Zerbitzu publikoetan ere ematen da parte-hartze organiko hau, arlo munizipalean batez ere. 

d) Bukatzeko, demokrazia zuzenaren kontzeptua dugu, herri-ekimen eta erreferendum bidez gauzatzen dena. Herri-ekimena, prozesu legegileak, Konstituzioak, Autonomia Estatutuek eta legegintza lokalak biltzeaz gain, EBko erregelamenduan ere planteatze prozesuan aurkitzen da. 

	Erreferenduma, erreforma konstituzionalean burutu daiteke, eta baita zenbait Autonomia Estatututan ere. Horrez gain, EK-ko 92.artikuluak arautzen du, bereziki garrantzitsuak diren erabaki politikoetan ere eman daitekeela. LBRL-ek ere hitz egiten du honetaz, Alkateek, aurretik Plenoan gehiengo absolutuz onartu bada eta Nazioko Gobernuaren baieztapenarekin, kontsulta popularrak burutu ditzaketela esaten du. Hau eta gainontzeko erreferendumaren modalitateak 1980/2 Lege Organikoan biltzen dira, eta Gobernu estatalaren baimena eskatzen dute, nahiz eta kasuren batean Gobernuak Autonomia Erkidegoko ekintza oztopa dezakeen. Dena den, deialdi hauek oso ez-ohikoak dira Espainian. 

	Komeni da bestalde ezberdintzea erreferendumak eta gainerako kontsulta edo herritarren parte hartzeak. Berezia baita erreferenduma, prozesu elektoral bat eskatzen baitu, eta legeek eta Gobernu zentralak baimendu gabe ezin baitaiteke aurrera eraman. Aldiz Autonomia Erkidegoenak kontsulta lokal soilak izango dira. 



21- Nola gauzatzen da Autonomia Erkidego bakoitzean ofizialak diren hizkuntzak erabiltzeko eskubidea?

Dakigun bezala, Espainiar Konstituzioko 3 artikuluan aurreikusten da, Gaztelania dela Espainiar Estatuaren hizkuntza ofiziala eta Espainiar guztiek dutela gaztelania jakiteko betebeharra eta hura erabiltzeko eskubidea. Baina hala eta guztiz ere, Espainiako gainerako hizkuntzak ere ofizialak izango dira, beren Autonomia Erkidegoetako estatutuan aurreikusten baldin bada. Adibide gisa, Euskal Herria, Katalunia, Galizia, Balear Irlak, Valentziar Erkidegoa eta Nafarroa ditugu, euren hizkuntz ofizialekin. 

Bi hizkuntz ofizial dituzten Autonomia Erkidegoek, bertako hiritarrek, euren hizkuntza ofiziala erabiltzeko eskubidea izango dute, “Herri Administrazioen Araubide Juridikoaren eta Administrazio Prozedura Erkidearen Legea”-ren 35.artikuluan aurreikusten den moduan. Hau da, norberaren autonomia-erkidegoko lurraldean ofizialak diren hizkuntzak erabil ditzakete, lege honetan eta gainerako ordenamendu juridikoan ezarritakoaren arabera. Artikulu honetan agertzen diren lege eta arau guztiak, hezkuntzan edo lanpostu publikoetan, nahiz Administrazioaren barneko harremanetan, hizkuntza ofiziala erabiltzeko eskubidea aurreikusten dute. 

Gainera, hiritarren eta Administrazioaren arteko harremanari dagokionez, edozein hiritarrek du eskubidea, berak duen hizkuntza ofiziala erabiltzeko, edozein Administrazio Publiko edo organoen aurrean, kontuan izanda, beren egoitza, bi hizkuntza ofizial dituen lurraldean aurkitzen baldin bada. Beraz, bi hizkuntzetan, edozein motatako eskaera, manifestu eta edozein komunikazio egiteko edota jasotzeko eskubidea izango dute hiritarrek eta ezin izango da diskriminatu erabiltzen duen hizkuntzarengatik.

Hiritar bat, Estatuko Administrazioaren aurrera zuzentzen baldin bada prozedura bat bideratu ahal izateko, gazteleraz egin beharko luke, baina beste hizkuntza ofiziala duen Autonomia Erkidego bateko Administrazioaren aurrean zuzentzen baldin bada, prozedura, berak adierazten duen hizkuntzan egingo litzateke. Prozeduran interesdun bat baino gehiago baldin badago eta hizkuntza bera aukeratzen ez badute, prozedura gaztelaniaz izapidetuko da, baina dokumentuak edota testuak, beste hizkuntzara itzultzeko aukera izango da.

Bi hizkuntza dituzten edozein Autonomia Erkidegoan, legeen argitalpenak eta erregelamenduak, bi hizkuntzetan itzulita agertu behar dute.



22- Ba al dute hiritarrek eskubiderik Administrazioari behartzera jarduera bat egitera? Aipatu Administrazioaren jardute-ezaren aurrean zer egin dezaken hiritarrak

Herri Administrazioen Araubide Juridikoaren eta Administrazio Prozedura Erkidearen Legeko 35.artikuluan (LPAC) ez du adierazten, hiritarren oinarrizko eskubideen artean, legala den kasuetan, Administrazioari jardutera behartzeko eskubidea. Izan ere, Zuzenbide Administratiboa, Administrazioaren jardueran zentratu da, jarduera horren mugetan, askatasunaren babesean eta herritarrek duten ondare eskubideetan. Jardute-ezak duela gutxi arte ez du leku propiorik izan Administrazio Zuzenbidean
Herri Administrazioak behartuta daude prozedura guztiei dagokien ebazpena ematera eta jakinaraztera. Ebazpena eman eta epe barruan jakinarazteko betebeharra ez betetzeak administrazio-isiltasunerako bide ematen du. Administrazio-isiltasun gisa ezagutzen da, Herri Administrazioak bidezkoa den ebazpena ez ematea eta jakinaraztea epe barruan.

Hala eta guztiz ere, komenigarria litzateke aipatzea, jardute-eza formala eta jardute-eza materialaren arteko desberdintasunaz:

Alde batetik, jardute-eza formala izango da, baldin eta, Administrazioak, pertsona interesdunak eskatuta hasitako prozeduretan, epe barruan ebazten ez denean, hau da, interesatutako pertsonak eskatuta hasitako prozeduretan, epe barruan ebazteko betebeharra ez betetzean. Erreklamazioa egindako datatik hiru hilabetera administrazioak ez badu eskaera bete edo interesdunekin akordiorik lortu, interesdunek administrazioarekiko auzi-errekurtsoa jar dezakete administrazioaren jardute-ezaren kontra.

Bestetik, jardute-eza materiala izango da, Administrazioak beharturik dagoenean zerbait ematera edo egitera eta hori egiten ez duenean. Administrazioak bere egintza irmoak exekutatzen ez dituenean, haiek exekutatzeko eskaera egin ahal izango dute eraginpekoek, eta, eskatu ondorengo hilabetean exekutatzen ez badira, administrazioarekiko auzi-errekurtsoa jarri ahal izango dute eskatzaileek.

Administrazioaren jarduera eza edo ez-egitea, formala edo materiala izanik, ondare-erantzukizuna eragin dezake Administrazioarengan eta kaltearen eragina jasan dutenei, kalteak eragindako minak konpontzeko eskubide bat eman behar zaie; baina bakarrik ordaingarriak diren kalteak badira. 


